
GAVMAN i sainim pinis
K3 bilien dinau mani
em i laik kisim long
USB Investment Kam-
pani long baim 10.1
pesen sea long Oil
Search Limited long
IPIC. Na i no gat wan-
pela samting bai
stopim dispela dinau, ol
ripot i tok.

Planti toktok i wok long
i go i kam long egensim
dispela bikpela dinau
mani we Praim Minista,
Peter O’Neill, i laik kisim
long baim 10.1 pesen
sea long Oil Search Lim-
ited. 

Long dispela K3bilien
dinau mani tasol na
praim minista i bin rausim
Don Polye olsem Treseri
minista tupela wik i go
pinis. 

Mista Polye i no bin laik
sainim agrimen long
PNG i kisim K3 bilien

dinau bikos em i tok PNG
i gat planti dinau na i
winim mak aninit long lo.
Na sapos em i sainim,
em bai asua na i brukim
lo.

Oposisen tu  i egensim
gavman i kisim bikpela
dinau mani. 

Long dispela wik
Tunde, Ombudsmen
Komisin i bin yusim pawa
bilong em aninit long lo
long stopim gavman i
kisim dispela K3 bilien
dinau inap em i pinisim ol
wok painim bilong em
long dispela.

Sif Ombudsmen, Rigo
Lua long dispela wik i tok
Komisin i no tok gavman
i asua long kisim dinau ya
o em i laik go insait long
bagarapim ol wok divel-
opmen nesenel gavman i
laik mekim. I go moa long
Pes 2...

Lukim Raun bilong
Praim Minista bilong
Australia long P8

Em tingting bilong liklik sumating i sekanim han bilong Praim Minista bilong
Australia, Tony Abbott. Tenkyu long Australia Gavman, Ol sumatin bilong Koki
Praimeri Skul i apim plak bilong Australia na singaut “Osi Osi Osi, Oi Oi Oi” long
amamasim Praim Minista Tony Abbott long taim em go long skul bilong ol long Koki
Praimeri skul. Abbott i brukim graun long Koki skul we ol AusAid bai helpim long
sanapim 12-pela nupela klasrum. Poto Nicky Bernard.

NAMBA TU DRO
1. Mr. Kombamong Ton 

(WHP)

2. Wigman Manasseh 
(Morobe – Lae)

3. Elizabeth Kivang 
(WNB)

4. Mangin Mino Yaka 
(Enga-SHP)

Aiyoo mama, mi
sekhan wantaim PM
bilong Australia...

K 3 bln
dinau 
go het

Putim intres bilong
pipel go pas

Kolopu Waima i raitim 

DEPUTI oposisen lida, Sam
Basil i tok olgeta memba na
politikalpati imas  putim-
intres bilong ol pipel na
kantri i go pas long ol nara-
pela samting. 

Mista Basil i tok ol poli-
tikalpati i gat polisi bilong ol
yet wantaim ol kempen polisi
nataim bilong ilekesen ol i
save go aut na tok ol i laik
senisim ol ilektoret, provins
na kantri.

Tasol taim ol i win na go
long Palamen, dispela ol gut-
pela tingting na polisi i save
go baksait na “mipela go long
narapela rot gen na kontrolim
ol samting we mipela yet bai
kisim helpim long en.’

Mista Basil itok planti ol
memba i ting ol i ken senisim
kantri wantaim mani ol i save
kisim long Distrik Sevis Im-
provmen Program (DSIP)
mani we em bai go long ol
distrik level tasol ‘mipela i
save misim koneksen long
provinsal na nesenel level.

Mista Basil i tok taim ol

memba i tingting long DSIP
na ol projek long ilektoret, “oli
save misautlong ol nesenel
objektiv olsemwokim nesenel
haiwe olsem joinim Obura-
Wonenarai go long
Menyama, Bulolo na Galp
provins. 

“Yumi i kamap 40 yia pinis
bihain long independens tasol
ol pipel bilong yumii no kisim
ol gutpela sevis. Planti ol di-
velopmen i kamap long taun
na siti tasol, i no long ol bus
ples. Mipela i putim wanpela

mak long givim sevis long ol
pipel. Ol taun lain kisim gut-
pela sevis na ol bus lain i no
kisim wanpela sevis. Planti ol
distrik bilong Morobe i no
joinim wantaim rot i go olsem
long Lae, na planti ol nara-
pela ples olsem Rabaraba,
Goilala, Garaina, Kaintiba,
Menyama, Marawaka, Aiome,
Telefomin, Maramuni na
planti ol arapela i no kisim
wanpela gavman sevis,”
Mista Basil i tok.

Em i tok,”yumi mas kon-
tribut long nesenel level na
bai senisim kantri. Ol rot na
arapela sevis bai joinim ol
pipel long ikonomik, sosel na
politkal proses. Planti ol lain
bilong mipela ino kisim ol gav-
man sevis na ol i no join wan-
taim, rot, ples balus, na
brisnetwok. Edukesen, helt,
lo na oda, ikonomik sevis,
narot long mekim mani i stap
tasol long ol taun na siti na ol
bus ples i kisim taim stret.”

Mista Basil i tok PNG i
senis insait long 40 yia tasol
planti moa samting i no
kamap yet.

DEPUTI oposisen lida, 
Sam Basil...

Kilepak i deputi dairekta bilong MSG
NUPELA Deputi Dairekta
bilong Melanesian Spear-
head Group (MSG) Sekre-
tariet em Molean Kilepak.   

Minista bilong Foren
Afeas Rimbink Pato i soim
luksave bilong em long
Mista Kilepak long Pala-
men long dispela wik. 

Minista Pato i makim
gavman na ol pipel na em i
tok amamas long Mista
Kilepak.    

Minista Pato i tok Mista
Kilepak i wokim bikpela
sevis long gavman na long
kantri, na em i laikim em
long wok strong yet aninit
long ol polisi bilong wok
bung namel long ol kantri
bilong Melanesia. 

MSG Sekretariet em i
wanpela edministretiv grup
aninit long MSG. Man
husat i save go pas em
Dairekta Jenerel Peter
Forau, na man husat bai i
sapotim Mista Forau nau
em Mista Kilepak. 

I gat 26 manmeri husat i
stap olsem memba insait
long dispela ogenaisesen
we i save wok bung long
kamapim gutpela sindaun
long ol kantri bilong
Melanesia. 

Bipo long Mista Kilepak i
kisim dispela wok, em i bin

stap Dairekta bilong Ligal
Polisi na Gavanens long
Dipatmen ov Jastis na
Atoni Jenerel. 

Mista Kilepak i gat lo digri

long University of Papua
New Guinea, na tu i gat
Mastas long lo long Aus-
tralian National University
long Kenbra, Australia.    

Minista bilong Foren Afeas Rimbink Pato i sekan wantaim
nupela Deputi Dairekta bilong Melanesian Spearhead Group
(MSG) Molean Kilepak.    

Papua Niugini bai kisim ol asailam sika 
Kolopu Waima i raitim 

PRAIM Minista bilong Papua Niug-
ini, Peter O’Neill i tok Papua Niugini
bai kisim sampela asailam sika bi-
hain long ol i prosesim ol long
Manus Ditensen Senta.  

Em i tokaut long dispela long
wanpela midia konfrens wantaim
Praim Minista bilong Australia Tony
Abbott long Palamen haus las wik
Fraide.

Mista O’Neill i tok sampela ol
komyuniti long Papua Niugini i redi
long kisim sampela asailam sika
sapos ol i refuji tru. 

Mista O’Neill i tok Papua Niugini
bai no inap long kisim olgeta
asailam sika. 

Em i tok wok bilong asailam sika
i no isi tasol bai Papua Niugini i
rispektim disisen bilong olpela
Praim Minista bilong Australia,
John Howard na Gren Sif Sir
Michael Somare long wokim di-
sisen long kamapim dispela
ditensen senta long Manus . 

Mista O’Neill i tok PNG i gat mak
long Refuji Konvensen aninit long
Yunaited Nesens na i mas givim
helpim long ol dispela kain lain.

Em i tok, “Yumi i no gat toktok

bipo long kisim ol asailam sika.
Tasol wanem samting yumi bai
wokim nau em long organaisim
wanpela straksa long kisim ol
asailam sika. Ol opisa bilong yumi
i wok long stretim dispela nau.”

Praim Minista O’Neill i tok Pala-
men bai mekim disisen long kisim
ol dispela lain long taim ol i sindaun
long mun Me. Tasol dispela i no
stapim ol long intaviu na prosesim
ol. 

Em i tok nau yet intaviu na pros-
esim ol asailum sika i go het yet
long Manus ditensen senta. 

“Husat i laik stap long PNG bai ol

i kisim na putim long Papua Niug-
ini. Aninit long straksa bilong lo bi-
long Papua Niugini,” Mista O’Neill i
tok.

Em i tok ol narapela kantri insait
long rijon i ken kisim tu bikos ol tu i
sainim dispela  Yunaited Nesens
Konvensen.

“Yumi laik ol narapela kantri in-
sait long rijon i skelim dispela hevi,
i no Papua Niugini tasol bai karim
hevi, bikos ol tu i sainim long Refuji
Konvensen aninit long Yunaited
Nesens. Bai yumi traim long skruim
wokbung bilong ol Pasifik Ailan
kantri, olsem na mipela i ekspektim

olgeta lain long karim dispela hevi
olsem mipela i karim,” Mista O’Neill
i tok.

Long wankain taim, Praim Min-
ista bilong Australia, Tony Abbott, i
laikim PNG long hariap prosesim ol
asailam sika husat i stap long
ditensen senta bilong Australia long
Manus Ailan.

Mista Abbott i bin mekim tripela
de raun long PNG long wanpela
opisal wokabaut bilong toktok wan-
taim Praim Minista O’Neill na gav-
man bilong em long sampela
bikpela samting i karamapim tupela
kantri.

2014 Ridasip Seve promosen
namba wan winner!

Mista Lua i tok em i laikim bai
ol i bihainim lo long kisim
bikpela dinau mani olsem.

Komisin i bin givim oda long
stopim gavman long kisim dinau
i go long praim minista, Nesenel
Eksekyutiv Kaunsel (NEC), sif
seketeri, treseri minista, fainens
minista na seketeri, treseri seke-
teri, ateni jenerel, Gavana long
Benk bilong PNG, Petromin
Holdings, IPBC, Pot Mosbi Stok
Eksens na UBS Nominees Pty
Ltd. 

Tasol long ol ripot asde, Om-
budsmen Komisin i leit pinis
long stopim gavman i kisim dis-
pela K3 bilien dinau mani long
wanem, em (gavman) na UBS
benk i stretim pinis ol wok long
baim 10.1 Oil Search Ltd sea na
trensfe bilong sea i kamap pinis
long tupela wik i go pinis.

Ol ripot i tok wok painim bi-

long Ombudsmen Komisin nau
bai lukluk tasol long ol samting i
bin kamap na i no bilong stopim
dil i go het.

Praim Minista O’Neill i tok  em
i welkam long disisen bilong
Ombudsmen Komisin long
glasim disisen NEC i mekim
long kisim dispela dinau mani. 

Em i tok gavman i no gat
samting long haitim na Palamen
bai glasim na skelim ripot long
dispela samting.

Em i tok gavman i kisim dinau
mani ya bikos em i laikim pipel
bilong dispela kantri i ken
kamap hap papa bilong Oil
Search Ltd na stap insait long ol
wok divelopmen bilong bikpela
oil na petroleum risos.

Praim Minista O’Neill i tok
yumi no nap sanap na lukluk
tasol, yumi mas patna na wok
wantaim long divelopim ol risos

na benefit long ol takis na win-
mani olsem ol seaholda.

Em i tok kisim kain dinau
olsem i nomol na i no salim
kantri olsem sampela save lain
i tok.

Em i tok Oil Search i gat 29
sea long PNG LNG projek na
taim wok i stat, Oil Search bai
mekim bikpela winmani we gav-
man na pipel long dispela kantri
bai benefit tu long em.

Long wankain taim, pastaim
Tresera, Mista Polye i tok kantri
i gat bikpela dinau, namel long
K8 na K9 bilien. 

Na dispela bai bagarapim di-
velopmen baset na ol komitmen
bilong gavman.

Em i tok divelopmen baset bi-
long kantri em i K5 bilien, tasol
taim gavman i kisim dispela K3
bilien dinau, bikpela hap i go
pinis na dispela i no gutpela.

3bilien dinau i go het
I kam long pes 1...

Wantok Niuspepa i karimaut ridasip seve stat long dispela mun. Rachael Sorige bilong
Nesenel Kapital Distrik i wanpela wina bilong dispela seve. Em i amamas no gut tru
taim em i lukim nem bilong em i stap namba wan long lis i stap long franpes bilong
Wantok Niuspepa long las wik Fonde. Em i tok em i wanpela meri we i save baim na
lukim Wantok Niuspepa na i amamas long filim Wantok ridasip seve fom. Em i tok tenk
yu long Wantok Niuspepa long givim prais. Rachael i namba wan meri husat i kam
long opis na kisim ol prais bilong em. Baim Wantok nau na filim. No gut yu wanpela
bilong neks wina.. Poto: Nicky Bernard

Sensasip opis
bai reviu long
sensasip Ekt

Kolopu Waima i raitim

Sensasip opis, aninit long Ministri bilong Yut, Reljon na
Komyuniti Divelopmen i wok wantaim Konstitusenal Lo
Rifom Komisen (CLRC) nau long glasim Sensasip Ekt
1989.

Riviu bilong Ekt i kam wantaim Anual Operesen Plan 2014
bilong Sensasip Opis. Sensasip Opis i bin holim wanpela  mit-
inglong  Mas 21, 2014 long stretim na makim ol komiti bilong
riviu.

Sif Sensa Steven Malai tok gavman i bin tok orait long Sen-
sasip Ekt long 1989nanogat wanpela riviu bin kamap i kam
inap nau. 

Mista Mala i tok taim bilong riviu i go pinis nai mas i gat wok
i kamap nau bikos senis na planti ol nupela teknoloji i kamap.

Em i givim eksampel olsem dispela olpela Ekt em i toktok
tasol long glasim ol film napablikesen tasol, Ekt i no tok long
wanem kain penalty.

Mista Mala i tokaut olsem sampela nupela samting sen-
sasip i ting bai i mas go insait long dispela Ekt em; 

n Onlain sevis 
n Kompyuta gem
n Kod bilong Kondak bilong Indastari grup

Deputi Sif Sensa, Jimi Abanii tok, nau planti nupela teknoloji
i kamap na dispela olpela Ekt i no inap olsem na ii mas ii gat
nupela senis long wok bilong ol.

MistaAbanii tok teknoloji olsem yusim ol kompyuta long
kisim ol samting we nogat wanpela man i glasim isave
bagarapim planti ol manmeri. Teknoloji i gutpela na em bai
stap tasol em i bagarapim planti ol pipel, famili na bagarapim
komyuniti. 

Seketeri bilong Konstitusenal Lo Rifom Komisen (CLRC),
Dokta Eric Kwai tok tenk yu long dispela tingting long
kamapim nupela Ekt. Em i tok CLRC i givim sapot long Sen-
sasip long kamapim dispela nupela Ekt nai givim K50, 000
long mekim dispela wok.

Dokta Kwai tok CLRC bai sapotim sensasip long tupela we;
namba wanem samting em bai sapotim long Human Risos na
namba tu em long mani long ranim woksop, miting, drafting
woksop long riviu long stretim nupela Ekt.

Dokta Kwa i tok tu olsem CLRC i tingting long helpim Sen-
sasip Opis i sensis i go kamap Atoriti long dispela nupela Ekt.

L-R  Anna Solomon ,
Dipatmen Seketeri
Komyuniti Divelop-
men, Linda Babao
O’Neill, meri bilong
Praim Minista, Sarah
Haoda Todd, Lou-
jaya Kouza, Minista
bilong Komyuniti Di-
velopmen i kisim
poto long Intene-
senel De bilong ol
meri, long Stet
Fanksen Rum long
Haus Palamen.

Gavman apim pe bilong
viles kot opisa 

Kolopu Waima i raitim 

GAVMAN i nau luksave long
hatwok ol viles kot opisa i
save mekim long lukautim lo
na oda long komyuniti na i
apim pe bilong ol nau. Ol kot
opisa i save kisim ol alawens
bilong ol long pinis bilong
wanwan mun.

Praim Minista Peter
O’Neilli mekim dispela toktok
long taim bilong opim viles
kot opisa perol sistem long
Mande.

Mista O’Neill i toklong taim
bilong independens i kam
inap nau, ol viles kot i save
hat tru long lukautim lo na
oda na givim sevis long ol
komyuniti insait long kantri.

Em i tok gavman i luksave
long wok bilong ol na em bai
givim ol alawens, i no pot-
nait. Aninit long nupela sis-
tem, ol Siaman bai kisim
K460, pastim ol i save kisim
K32, Deputi Siaman bai
kisim K414, pastim ol i save
kisim K29, ol mejistret na
klak bai kisim K372, pastim
ol i save K26 na ol pis opisa
bai kisim K335 we pastaim

ol ii save kisim K24. Namba
wan tupela distrik bai kisim
em IaliabuPangia long
Sauten Hailans naSinasina-
Yonggomugl long Simbu
provins.

Mista O’Neill i tok long sta-
tim dispela program, 7 viles
kot opisa long wan wan viles
kot eria bai go insait long sis-
tem wantaim 3 o 4 opisal bai
go insait long sistem neks
yia. I gat 1, 600 viles kot na
17, 000 viles kot opisa.

Em i tok gavman bai apim
alawens bilong ol aninit long
nupela polisi.

Mista O’Neill  i tok ol
alawens bilong ol bai go
stret long bank akaun bilong
ol opisa na ii no wokabout
long longpela rot long go
long  provinsal o distrik senta
long kisim alawens bilong ol
olsem ol.

Em i tok ol i makim ol 7
opisa pinis wantaim ol opisa
bilong NCD na Bogenvil.  Ol
Siaman, deputi Siaman,
viles kot klak, mejistret na
pis opisa i sampela bilong ol
7 opisal bai go insait long
sistem.

Kolopu Waima i raitim 

Praim Minista bilong Aus-
tralia Tony Abbott i tok Aus-
tralia bai strongim ikonomi
bilong em wantaim Papua Ni-
ugini.

Em i mekim dispela toktok
taim em i go raun long Mo-
tukeaAilen ausait long Mosbi
long taim em i kam raun las
wik.

Mista Abbott i tok i gat planti
ol arapela toktok i stap namel
long Australia na Papua Niugini
tasol wanem samting em i ting
bai mekim tupela kantri i wok-
bung em long ikonomik divel-
opmen.

Em i tok klia olsem em i kam
wantaim planti ol biknembisnis
man bilong Australia long lukluk

moa long sampela we long
wokim bisnis na strongim
ikonomi.

Mista Abbot i tok em i kam bi-
long strongim ikonomik kopore-
sen namel long Australia na
Papua Niugini.

Em i tok tupela gavman bai
wokbung wantaim long
strongim ikonomi bilong tupela
kantri na dispela ol bisnis kop-
resen yumi i gat nau bai lukim
planti moa i kamap bihain.  

Mista Abbott i tok kainfesiliti
olsem Motukea Ailan i soim
wokbung namel long tupela
kantri bikos dispela em i hap bi-
long Australia kampani Curtain
Brothers.

Em i tok Curtain Brothers i
wanpela bisnis we i bin mekim
ol planti gutpela wok long di-

velopim Papua Niugini long
planti yia i kam inap nau.   

“Mi lukim ol dispela fesilitii
gutpela moa. Dispela kampani
i bin mekim sampela wok long
redi long Pasifik Gem.

Mi lukim ol wokman i stretim
ol sip na mekim gen sip bris-
long dispela ailan.  Mi save
olsem $19 bilien LNG projek ol
bai mekim long hia. Olsem na
ol pipel bilong PNG bai ama-
mas long ol dispela fesiliti bikos
em  ol strongpela wok i kamap
hia long PNG we bisnis bilong
Australia i mekim,” Mista Abbott
i tok.

Em i tok wanem samting i bin
kamap long hia em samting we
PNG bai amamas tasol i gut-
pela long Australia i sapotim
kain wok divelopmen. 

Australia strongim wok 
bisnis wantaim PNG 

Kolopu Waima i raitim 

Gavana Jeneral bilong
Papua Niugini Sir
Michael Ogio i tok
Papua Niugini na Aus-
tralia i mas wok bung
long strongim pren na
no ken larim ol hevi bi-
long politik na ikonomi
bagarapim pren namel
long tupela tupela kantri.

Sir Michael i mekim
dispela toktok taim
Praim Minista bilong
Australia Tony Abbott i
bungim em long gav-
man haus long las wik
Fraide.

Sir Michael i tok Aus-
tralia na Papua Niugini i
mas wok bung wantaim
long stretim sampela
hevi i kamap nau long
tupela kantri nogut dis-

pela ol hevi mekim tu-
pela kantri i no ran gut
na em bai bagarapim
gutpela sindaun bilong
ol pipel bilong Australia
na Papua Niugini.

Praim Minista bilong
Australia Tony Abbott i
tok em ikam bilong
strongim pren bilong tu-
pela kantri na tu long
painimaut moa long ol
arapela we long mekim
tred na wok bisnis long
tupela kantri bai kisim
helpim.

Mista Abbott i tok
olsem tupela kantri i
save skelim wankain
samting namel long ol
pipel na histori, planti
samting i nid long
strongim bisnis long
Papua Niugini na Aus-
tralia.

Em i tok em i bin karim
planti ol biknem bisnis
man long Australia long
painim bisnis long
Papua Niugini.

Sir Michael i tok tenk
yu long wok bilong Aus-
tralia polis long helpim ol
poroman bilong ol long
Royal Papua Niugini
Konstabulari.

Mista Abbott kam long
PNG long last wik
Fonde nait na stap
tripela de na em i go bek
long Australia long
Sande.

Mista Abbott i no nu-
pela long Papua Niugini.
Em i bin kam long 1980
olsem wanpela sumatin
na bihain long 1988
olsem newsman na bi-
hain em i wokabout long
Kokoda trek.

PNG strongim
pren wantaim 
Australia 

(R-L) Gavana Jeneral Gren Sif Sir Michael Ogio na Praim Minista Tony Abbott stap long
Gavman haus. 

Australia bai sapotim Edukesen 
Kolopu Waima i raitim

Praim Minista Tony Abbott i
tok Australia bai go het yet
long sapotim edukesen long
Papua Niugini.

Mista Abbott i mekim dis-
pela toktok long Koki praimeri
skul long las wik Sarere.

Em i tok Australia bai go het
long givim mani aninit long
Australia Aid long wokim klas-
rum, haus bilong ol tisa na
wokim ol toilet.

Mista Abbott i tok Australia,
aninit long AusAID bai wokim
1,100 klasrum, 450 haus bi-
long ol tisa na 450 toilet haus
long ol praimeri skul i go inap
2016.

Em i tok Australiai wok
bung wantaim gavman bilong
Papua Niugini long apim
kwaliti bilong edukesen long
olgeta sumatin.

Em i tok i no gat gutpela
skul infrastraksa, haus bilong
ol tisa, no gat gutpela toilet na
skul fi problem em  sampela
hevi i pasim ol pikinini husat i
stap long ol bus ples long
kisim gutpela kwaliti eduke-
sen.

Mista Abbott i tok, namba
bilong ol pikinini i stap long
skul i go antap bikos long fri
edukesen polisi bilong gav-
man bilong PNG. Dispela
polisi i mekim na planti ol skul
i sot long ol klasrum.

Em i tok planti sumatin i
pulap long wanpela klasrum
na tu ol i sot long ol toilet fasil-
itii bagarapim ples bilong
lainim na i mekim ol pikinini
les long go long skul.

Mr Abbott i tok dispela pro-
jek bai lukum Australia bai
wokim dabol klasrum, edmin-

istresen opis, haus bilong ol
tisa, ol toilet na sanapim ol
wara tank.

Faivpela skul bilong Ne-
senel Kapital Distrik (NCD)
bai kisim 10 Klasrum.Wan-
pela bilong ol em Koki
praimeri skullong Mosbi Saut
ilektoret.

Australia i bung wantaim
Nesenel Dipatmen ov Eduke-
sen, memba bilong Mosbi
Saut Justin TKatchen kona
Gavana bilong NCD Powes
Parkop long sanapim klas-
rum.

Mista Tkatchenko wantaim
Gavana Parkop bai givim
sapot long stretim ol ples bi-
long ol dispela samting bai
kamap wantaim Distrik Sapot
Impruvmen Program (DSIP)
na Provinsal Sapot Impru-
vmenProgram (PSIP) mani.

Sir Arnold kamap siaman
long Lo na Oda komiti

Gavana bilong Madang Jim
Kasi makim olpela Sif Jas Sir
Arnold Ametlong go  long
stretim hevi bilong lo na oda
long Madang.

Mista Kas mekim dispela bi-
hain long wanpela yunivesiti
sumatin bilong Divine Wod Yu-
nivesiti (DWU) i bin dailong
han bilong ol raskol long
Nabasa.

Mista Kas i mekim dispela
toksave long makim Sir Arnold
long wanpela bung we ol man
i go pas long ol bikpela skul

long provins, provinsal Edmin-
istrata Ben Lange na ol ara-
pela lida long Madang long
DWU konprens rum.

Em i tok i gutpela long i gat
wanpela komiti i mas stap luk-
luk long lo na oda na givim ol
toktok long provinsal gavman
long stretim.

Mista Kas i tok em i kisim
wari bilong ol het man bilong ol
bikpela skul naem i mekim dis-
pela disisen. 

Em i tok gutpela long makim
man olsem Sir Arnold long go

pas long dispela komiti long
stretim ol hevi bilong lo na oda.

Sir Arnold i tok em i amamas
long ol i makim em olsem sia-
man o man bai go pas long
wok long stretim lo na oda.

“Mi laik long helpim.  Mi
amamas long wok wantaim
you (Gavana Kas) na ol ara-
pela ol lida long painim sam-
pela rot long stretim ol hevi
bilong lo na oda long Madang,”
Sir Arnold i tok. 

Presiden bilong DWU Fr Jan
Czubai tok yunivesiti i amamas
na laik givim sapot long wok
Gavana a i putim.

“Mipela i wet tasol long ol
sampela gutpela samting bai
kamap long gutpela bilong ol
pablik na long provins tu,” said
FrCzuba.

Mista Kastokim Sir Arnold
long kisim sampela lain we ol
bai kamapim komiti na givim
long opis long provinsal long
provinsal eksekyutiv kaunsil
miting long tok orait.

Gavana Jim Kas (sindaun lep) wantaim Sir Arnold Amet (sindaun long raithan) wantaim ol lain bilong haia edukesen institut long Madang
na ol narapela lida.

Long Sande Mas 9, wanpela grup bilong St Peter
Chanel Erima peris long NCD i bin go lotu wantaim
ol kalabusman long Minimam Sekyuriti Yunit long
Bomana haus kalabus autsait long Mosbi.

Dispela de i Tarangu Sande long kalenda bilong
Katolik sios olsem na i wanpela spesel de bilong
dispela grup i go lukim ol kalabus. I bin gat 48 long
grup, ol mama na pikinini na ol yut na wanpela papa
i stap namel long ol.

Ol lain bilong Erima i go long Bomana bihain long
peris kaunsil i bin kisim pas i kam long Prison
Felosip Ministri. 

Ol i askim peris long stap insait long program bi-
long ol long 2014 na go lotu wantaim ol lain bilong
Minimam Seyuriti Yunit.

I no bin gat wanpela pater i kamap long wokim
lotu, tasol grup i no wari long dispela. Ol i bin redim
ol singsing na yut lida Jeremia Tamia Junior wan-
taim mama Lucy Varina i go pas long ol pre. Na ol
yut i pilai gita na kibot na kamapim naispela musik
tru.

Ol lain bilong Minimam Sekyuriti i bin stretim gut
tru ples bilong lotu na ol i wok long singsing i stap
long taim ol lain bilong Erima i bin kamap.

Bihain long pre na singsing, ol lain bilong Erima i
bin givim ol liklik presen samting olsem sop na tit
pest na ol arapela samting wantaim liklik kaikai i go
long ol kalabus.

I gutpela tu olsem planti yut i bin stap long grup
bikos ol kalabus i amamas long lukim ol na ol i givim
skul tu long ol yangpela i mas stap gut na i no ken
brukim lo na go kalabus.

Lotu wantaim ol
kalabus long

Bomana

Sampela yut bilong St Peter Chanel peris bihain long
lotu wantaim ol kalabus.

Ol lain i amamas na stori bihain long lotu.

Ol Poto: Susquehanna Talonu

Skul bai stopim sumatin
long karim mobail fon 

Isaac Liri i raitim 

GORDON Sekenderi Skul in-
sait long Nesenel Kapital Dis-
trik (NCD) bai i kamap
wantaim nupela polisi long
stopim ol sumatin long karim
mobail fon i go long skul 

Het Tisa bilong skul Sam
Lora i tok olsem ol i bin
kamapim dispela tingting bihain

long miting bilong ol tisa wan-
taim ol papamama long las
mun. 

Long dispela miting ol i bin
toktok long gutpela na nogut bi-
long mobail fon na ol i skelim
olsem i moabeta long ol
sumatin i lusim fon long haus
taim ol i kam long skul, long
wanem, skul edministresen i
gat telepon na ol papamama i
ken ringim skul sapos ol i laik

toktok wantaim pikinini bilong
ol.  

Mista Lora i tok bipo ol tisa i
save tok orait long ol sumatin
long karim fon i kam long skul
long wanem ol i save olsem
sampela sumatin i save yusim
ol fon long go long intanet na
kisim infomesen bilong mekim
skul wok. 

Nau ol i lukim olsem planti
sumatin i save go long intanet
long Facebuk na i save westim

bikpela taim na ol i no save skul
gut. 

Mista Lora i tok olsem Face-
buk i no wanpela nogut samting
tasol, em i gat gutpela bilong en
tu tasol planti sumatin i no save
yusim gut, na Facebook i save
bagarapim ol.

Ol sumatin husat i karim fon i
kam long skul long mun Epril
bai i kisim mekim save, na skul
bai kisim fon bilong ol.   

Het Tisa bilong Gordon Sekenderi Mista Lora, i tok
ol sumatin bai i no inap long karim mobail fon i kam
long skul stat long mun Epril. 

NESENEL Rises Institut na Exxon-
Mobil PNG Ltd i redim wanpela de
woksop long dispela mun bilong ol
senia tisa bilong Hiri Rurel LLG
long yusim Eksen Risets long
kamapim gutpela stail bilong
skulim ol pikinini.

Ol tisa i bin i kam long 10-pela
skul insait long ol LNG Projek
Komyuniti  long Hiri Distrik.  Bihain

long woksop bai i gat 9-pela mun
long mekim wok bihainim Eksen
Risets stail insait long ol skul bilong
ol.

Projek bai sut long save bilong
eksen risets na ol we bilong lainim
sumatin long helpim ol long luk-
save long ol hevi ol i save painim
long pasin bilong ol tisa i givim
lesen na pasin bilong ol pikinini i

lainim samting.
Em i helpim ol long kamapim ol

rot long stretim ol hevi na long
painim ol samting we bai helpim ol
long mekim  gut wok bilong ol. 

“Ol risets o wok painimaut ol i
mekim long ol sampela skul we i
gat gutpela stori ,  i soim olsem
bikpela senis long ol sumatin i save
kamap taim ol tisa bilong ol i gat

gutpela stail bilong lainim ol
sumatin,” Asosiet Profesa Aronold
Kukari bilong NRI Yunivesal Besik
Edukesen Program i tok.

Eksen Rises em i sut stret long
wanpela skul, wanpela tisa pasin
bilong lainim long givim moa save
na pawa long tisa long em i ken
mekim risets bilong em gut na
strongim bilip long em yet olsem
wanpela gutpela tisa.  

Dispela program i helpim ol tisa
long mekim spes bilong olgeta tisa
long wok bung na lainim wantaim
long mekim gutpela wok.

Dispela program bai strongim
wok Nesenel Dipatmen bilong
Edukesen i wokim pinis na tu ol
helpim bilong ol arapela stekholda
olsem ExxonMobil PNG Ltd, husat
i givim mani long dispela program
nau.

Ol Hiri tisa i lainim nupela stail  

Baim ol tritmen poroman na daunim sik TB 
Frieda Sila Kana i raitim

“MALTI-drag risisten TB i kamap
bikos yumi no mekim gut wok bi-
long daunim sik TB long komyu-
niti,” Dokta Joe Bana Koiri i tok.

Dokta Bana Koiri i wanpela bi-
long ol savelain bilong wok bilong
rausim sik TB husat i bin stap long
de bilong mekim luksave bilong
Wol TB De long Sarere 22 Mas au-
sait long Visen Siti long NCD.  Wol
TB de i save kamap long 24 Mas
tasol NCD Helt na Wol Visen wan-
taim ol patna bilong ol i bin wanbel
long holim long Sarere bai ol famili
i ken kamap long harim toktok na
kisim fri TB tes.

Planti lain i bin kamap long harim
toktok bilong sik TB long dispela de
wantaim ol sponsa olsem PNG
Pots Kopresen, City Pharmacy Ltd,
PNG Pawa, Pasifik intenesenel
Haus Sik, NCD Health, World Vi-
sion na TB Maskot, DOTSY, Wol
Helt Orgenaisesen, Gems Oge-
naising Komiti wantaim gems
maskot Tura Kokomo.  

Long taim World Vision i holim
Midia TB Lons de, Dokta Bana
Koiri, man husat i go pas long TB
wod bilong Pot Mosbi Jeneral Haus

Sik i bin tok olsem, long taim em i
stat wok wantaim sik TB moa long
10-pela yia i go pinis, em i save
lukim namba bilong ol lain i kisim
sik TB i save go antap yet, namba
i no save go daun.  

Em i tok, TB i gat marasin long
sikman bai i kisim na kamap orait,
tasol em i mas kisim inap long 6-
pela mun olsem na planti taim ol
siklain i save les na ol i lusim. Em i
tok dispela i save kamapim nara-

pela strongpela kain sik TB gen we
i save hat long daunim. Tasol Dokta
Bana Koiri i tok sapos gavman inap
long putim ol tritmen pren bilong ol
siklain long pe, em bai ol i ken
helpim ol siklain long pinisim

marasin na pinisim sik tu. 
“Sik i stap na marasin tu i stap.

Sik TB i ken pinis long PNG. Tasol
mipela i mas painim, mipela i mas
givim marasin long sikman na sik-
man i mas kamap orait. Tasol
mipela i no nap long mekim ol orait
olgeta,” Dokta Bana Koiri i tok.

Em i mekim dispela toktok long
soim olsem, ol pipel i mas tingting
strong na helpim ol lain bilong ol
long kisim marasin na pinisim sik.  

“Yumi nidim mani long sapotim ol
trimen patna. Sapos yumi gat moa
TB patna bai yumi no ken gat
M.D.R TB,” Dokta Bana i tok. 

Wanpela tritmen patna em
Louisa James bilong Kaugere
Foursquare Klinik. Em i mekim dis-
pela wok olsem wanpela volantia
inap 9-pela yia nau. Em i bin stat
wantaim kasen bilong em yet husat
i bin kisim sik TB.  Em i tok, planti
taim i no save gat inap nes bilong
lukim ol sik TB lain taim ol volantia
i bringim ol i kam.

“Mi laik tok olsem ol tritmen
patna i gat bikpela wok. Yu no ken
les. Bai yu kisim bikpela amamas
taim yu lukim wanpela lain i kamap
orait long sik TB i givim smail long
yu bikos yu sevim laip bilong ol,”

Louisa James i sindaun wantaim wanpela lain i laik mekim tes bilong TB long Tingim Wol TB De long Mosbi. 

Tupela Maskot,  TB Dotsy na Tura the Kokomo bilong 2015 Pasifik Gems i stap long Wol TB De long soim sapot
bilong ol. Dotsy na Tura i danis na mekim olgeta lain i lap na amamas. Ol poto: Frieda Sila Kana

Sik misels i go
bikpela yet

NCD Helt Sevis i tok save olsem
sik misels long NCD i wok long
kamap strong yet na nau 6-pela
moa pikinini i kisim tes i soim olsem
ol i kisim sik misels.  Dispela i
bringim namba i go long 24 stat
long taim ol i painim namba wan sik
pikinini. Las ripot i bin kamaut long
12 Mas tasol. 

NCD Helt Sevis kamapim pro-
gram bilong daunim sik misels. In-
sait long 10-pela de, ol helt woka i
givim banis sut pinis long klostu
60,000 pikinini insait long Pot
Mosbi. 

Nau ol i wok long go givim banis
sut i go het yet long NCD long ol
skul na ol komyuniti long ol bebi 6
mun na i go antap long ol yangpela
pikinini i gat 19 krismas na 11 mun
o aninit long 20 krismas. 

Klostu nau bai ol helt woka i go
insait long ol setelmen long mekim
wankain wok.  PNG Difens Fos
Medikal wing bai helpim ol tim taim
ol i go long ol setelmen insait long
NCD.

Ol tim bilong givim banis sut i bin
stap tu long Jackson ples balus do-

mestik ples bilong wetim balus.
Nesenel Airpot Atoriti na NCD i bin
putim bikpela tok save long soim
wanem hap long go long kisim sut.

Long wankain taim, Westen
Provins tu i kamapim wanpela Tas
Fos bilong wok long daunim sik
misels na ol i stat pinis long givim
sut long ol pikinini krismas bilong ol
6 mun na i go inap long 15 krismas
long olgeta hap bilong provins.  

Tas Fos i gat man i makim olgeta
main kampani na ol narapela kam-
pani insait long provins wantaim ol
Divelopmen Fan long provins.

Insait long Sentral Provins, ol i
stat wantaim Hiri distrik. Sentral
Provins Nesenel Kepital Distrik Helt
Sevis i yusim ol rot blok bilong ol
Difens Fos long mekim wok painim
trabel man long haiwe long givim ol
tambu sut long ol haiwe taim ol
pikinini i go i kam long ol kar. 

Ol tripela provins, Westen, Sen-
tral na NCD i givimaut ol tok save
pepa bilong sik misels i kam long
Nesenel EPI yunit long helt pro-
mosen wantaim helpim bilong ol
tim na volantia. 

Dr. Data EPI Teknikol
Edvaisa.

LONG Tripela Gut Nius, Santu- Mathew, Mark
na Luke ol i kamapim taim Jisas i kisim baptais
long han bilong Jon Baptis long Jodan i olsem. 

Taim Jisas i kisim baptais pinis em i kam aut
long wara Jodan, heven i op na wanpela maus
i kam long klaut i tok, “Dispela em i pikinini bi-
long mi, mi amamas long em na mi laikim
tumas, yupela i mas harim em.” 

Dispela tok nau i stap ples klia olsem God i
bin anointim em wantaim strong na pawa bi-
long em yet na mekim yumi mas luksave olsem
em i pikinini tru bilong em stret. 

Papa God yet i bin konfemim em yet dispela
pikinini, em i gat namba long wanem God i
laikim tumas long yumi manmeri bilong dispela
graun na em i givim long daunim pasin tudak
na helpim yumi. 

Em i mekim olsem long yumi long luksave na
bilip bai yumi no ken lus long paia, tasol kisim
laip oltaim. 

Tru, kam bilong Jisas i no bilong skelim pasin
bilong yumi olsem jas i stap long kot rum,
nogat, em i kam long kisim yumi bek.   

Olsem na bikpela as tingting em bilong yumi
putim yau, harim Tok Bilip na bihainim long
stretpela rot. Dispela rot em i rot i go long Diwai
Kruse. Jisas yet em wokabaut long dispela rot
na klostu bai bungim Kruse.

Nau olsem wanem long yumi. Taim yumi
harim dispela vois bilong God long Baptais bi-
long yumi, yumi putim yau na harim tok bilong
em yet, yumi bilip na bihainim Jisas yet o olsem
wanem long laip bilong yumi? 

Dispela Tok i olsem, God i laikim yumi long
putim yau, harim tok, bilip na bihainim wok bi-
long pikinini bilong em. 

God i laikim yumi long lusim olgeta pasin
nogut na bihainim pasin bilong Jisas na wok-
abaut wantaim Jisas i go long diwai kruse. 

Antap long kruse olgeta pasin nogut bai
pinis, em long pikinini bilong em Jisas tasol.
Long seken Sande (Mt 17: 1-9) Transfigaresen
antap long maunten, Jisas i senis na soim gut-
pela (bilas) o glori i stap hait long em i go long
3-pela disaipel bilong em, Pita, Jems na Jon. 

Dispela gutpela na naispela bilas, em bi-
hainim long kirap bek bilong em na em i no bi-
long em tasol, nogat! 

Em i bilong yumi tu olsem na yumi mas redi
long soim arapela Kristen tu long bihainim
resureksen. 

Olsem na moa gut lusim pasin nogut na redi
nau long putim yau, harim tok bilip na wok-
abaut wantaim Jisas long dispela taim bilong
Lent i go long Kruse. 

Putim yau, harim tok
na bilip 

Pop Francis selebretim
namba wan yia
I kam long Zenit nius ejensi,

Vatican

OL KATOLIK pipel long
Ajentina, asples bilong Pop
Francis i bin wokim ol tenks giv-
ing selebresen lotu long makim
namba wan yia Pop Francis i
winim ileksen na kamap pop
long Mas 13 las yia.

Long inteviu wantaim Pop
Francis ol i bin soim long TV,
em i bin toktok long edukesen,
wok bilong sios na Krais long ol
tarangu eria. 

Ol sios long Buernos Aires,

bikpela siti bilong Ajentina, na
moa yet long Basilika bilong
San Jose de Flores we Pop
Francis i bin kamap na we em i
pilim singaut bilong Bikpela
long kamap pater, i bin gat
bikpela selebresen i kamap.

Long glasim na skelim wok
bilong Pop Francis bihain long
wanpela yia, ol saveman bilong
Katolik Sios i mekim ol dispela
toktok:

Kadinel Cormac Murphy-O’-
Connor i tok “Pasin bilong Pop
Francis i helpim ol bisop i pilim
fri long mekim wok evanjelais

long ol pablik na tokaut long
veliu na ol trupela toktok bilong
Gutnius. Na ol bai no inap pret.
Na em i sanapim sios straksa
bai i stap na sios long wol i bi-
hainim taim em i no stap.”

Sean Patrick Lovett bilong
Vatican Inglis Redio i tok,”Mi
save amamas stret taim mi
raun na pipel long wol, Katolik
na i no Katolik na midia wan-
taim i tokim mi olsem Pop bi-
long mi i “cool” long daun pasin
bilong em.”

Kadinel Vincent Nichols bi-
long Westminister i tok, “Em i

pop bilong riniuwel husat i laik
kisim yumi i go long as long
bilip laip bilong yumi em presen
bilong Bikpela na singaut long
kamap ol disaipel bilong Krais,
wokabaut wantaim em na
kamap ol misinari bilong em.
Riniuwel i lukluk strong long
luksave long man olsem yumi
olgeta i stap long wankain level
i mas stap amamas wantaim
hop na bilip, maski yumi ol
nomol man, i gat sampela kain
bagarap long bodi o tingting,
yumi wankain long ai bilong
Bikpela,” Kadinel Nichols i tok.

GIVIM BLESING: Luteran Sios Hetbisop Reveren Giergere Wenge i givim blesing i go long ol het o bos bilong ol wan wan dipatmen bilong
Luteran nesenel hetopis long Lae. Poto: Paulus Tali

OL bikpela na liklik sios long
PNG i mekim bikpela wok long
givim edukesen, helt na ol
arapela sevis long ol pipel bi-
long dispela kantri. 

Luteran Sios i wanpela long
ol bikpela sios we klostu taim

bai opim yunivesiti long Lae,
Morobe Provins.

Long bikpela sinod bung bi-
long ol i no long taim i go pinis,
toktok bilong Luteran Yuni-
vesiti i bin wanpela bikpela

ajenda ol Luteran sios lida na
pipel i bin paitim toktok long
en. 

Sinod i lukim olsem Luteran
yunivesiti i mas bihainim tingt-
ing bilong Sinod  resolusen na

stia bilong sios tasol na
kamap. 

Bikpela laik bilong Luteran
sios long PNG em i olsem, yu-
nivesiti i mas kamap kwik na
ol i mas statim skul  hariap. 

Luteran Yunivesiti i mas stat hariap

PNG i no inap sapotim 
ol refuji

Dairekta bilong Institute of National Affairs Paul
Barker i tok PNG i no inap sapotim ol refuji.
Dispela toktok bilong Mista Barker i kamap bihain
long lukluk raun bilong Praim Minista bilong
Australia Tony Abbott las wik.

Bihain long tripela de lukluk raun bilong Tony
Abbott, em na Praim Minista Peter O'Neill bin tok-
tok long wanpela midia konprens. Ol i bin mekim
planti toktok long ol lain asailam sika i stap nau
long Manus ditensen senta.

Gavman bilong PNG i tok bai kantri i kisim na
lukautim ol refuji tru.

Sapos dispela tingting i kamap tru bai em inap
long kamapim ol hevi long gavman bilong PNG
Gavman na ol pipel long bihain taim.

Australia soklet i putim
ai long Vanuatu 

Ol kakao fama long Vanuatu inap bungim sam-
pela gutpela samting bikos ol narapela kantri i gat
laik long wokim gutpela soklet .

Randy Stringer na Basile Malily i toktok long
wanem ol salens na sans bilong ol kakao fama
bilong Vanuatu.

Dispela em tingting bilong wanpela profesa
bilong Adelaide Univesity Randy Stringer. Profesa
Stringer i bin wok wantaim ol kakao groa bilong
Vanuatu aninit long plan Pacific Agribisnis
Research  & Development Initiative.

Aninit long dispela program, ol bikpela soklet
kampani bilong Australia na Amerika i bin wok
wantaim ol kakao fama bilong Vanuatu na salim ol
kakao bin  i go long ol kampani bilong wokim sok-
let wantaim tu kampani bilong South Australia
Haigh's Chocolate na tu Bahen and Compani long
Western Australia.

Ol lokal fama i bin testim ol soklet o li wokim
long Australia long kakao bin bilong ol yet na
bihain ol lain i wokim soklet i bin kisim sampela i
go bek long komyuniti bilong ol long Vanuatu. 

Wanpela bikpela senis em ol fama i bungim em
long ol i mas kamapim gut rot bilong draim ol bin,
long stopim ol bin i no ken gat mak bilong ol smok
long ol

Basile Maliliy bilong Vanuatu Kakao Groas
Asosiesen i tok olsem sapos ol inap stretim  dis-
pela hevi bai velu bilong bin bai i go anap na ol
fama bai kisim planti gutpela samting long en.

Long toktok bilong Randy Stringer, em i tok i gat
tingting i wok long kamap nau long lukluk long dis-
pela samting.

Not Korea i sutim 30 
misail long Sea of Japan

Ol ami lida bilong Saut Korea i tok Not Korea i
bin sutim 30 short-range misail i go insait long Sea
of Japan long wanpela test program bilong en.

Saut Korea na Amerika tupela i no amamas
long dispela misail test bilong Not Korea.

Mausman bilong ol join sifs ov staf bilong Saut
Korea i tok ol dispela misail ol i sutim i go samting
olsem 60 kilomita.  

Saut Korea i tokim Not Korea pastaim long dis-
pela wik long em i mas stopim dispela kain bikhet
pasin wantaim ol dispela samting nogut bilong
pait.

Ol i tok kain pasin bilong Not Korea bai
kamapim belkros long ol kantri i stap insait long
dispela rijon.

Amerika i mekim wankain toktok tu i go long Not
Korea.

Saina i bin tokaut strong long Not Korea tu long
mun i go pinis bihain long em i sutim wanpela
roket long poret bilong wanpela balus bilong
Saina.

Ol Vanuatu sios i tokaut
long lo bilong kilim 
pikinini 

Ol sios long Vanuatu i tok lo i mas givim mekim
save tu long ol man husat i givim pikinini long ol
meri i kilim dai pikinini bihain long ol i karim bebi.

Toktok bilong ol sios na ol sif long Vanuatu bai
go long gavman long senisim lo long kilim dai ol
bebi. 

Ol i laik ol man husat i givim pikinini long meri
husat i painim bikpela hevi na kilim dai pikinini i
mas go long kot tu na i no meri tasol.

Dispela i bikpela toktok i kam aut long miting
bilong ol memba bilong Vanuatu Christian Council
of Churches na ol kastom sif long Port Vila.

Niusman long Port Vila, Hilaire Bule ripot olsem
ol sios i tok lo i ken mekim save pinis long ol meri
husat i kilim dai pikinini bilong ol bihain ol i karim. 

Tasol em i tok, ol sios i laik lo i mas mekim save
tu long man husat i givim bel long meri - long
wanem em nau i mekim dispela meri i kisim hevi.

0l poto nius

PRESEN: Dispela sumatin meri i makim skul bilong em, Koki Praimeri skul long
Nesenel Kapitel Distrik na i givim bilum presen i go long Praim Minista bilong
Australia, Tony Abbott taim em bin raun i go long skul long tripela de wokabaut
bilong em long PNG long wiken.

LNG PNG: Ol bosman bilong PNG LNG Projek i toktok wantaim Praim Minista
bilong Australia, Tony Abbott taim em i go long lukluk raun long projek eria long
Papa/Lealea hap long las wiken. Long raithan em Menesing Dairekta bilong
Esso Highlands Ltd, Peter Graham na narapela tupela bikman long hankais. 
Ol Poto: Nicky Bernard 

MIPELA I DIG! Praim Minista bilong Australia, Tony Abbott wantaim Spots na
Ivents Minista, Justin Tkatchenko na NCD Gavana, Powes Parkop, i no isi long
dig olsem mak bilong brukim graun we Koki Praimeri skul bai sanapim 12-pela
nupela klasrum wantaim mani helpim bilong AusAID. Koki Praimeri skul i laki
long Mista Abbott i bin raun i go long skul na lukim ol sumatin na ol tisa long las
wik Fraide.

Draim kakao bin long Malekula Ailan, Vanuatu. Photo: ABC 

Acting Editor
Veronica Hatutasi

Australia i mas soim 
rispek long Papua Niugini

I kam long ABC

DEPUTI Oposisen lida, Sam
Basil i toktok strong long
gavman  i mas tingting gut
long dispela hevi bilong
asailam sika wantaim Aus-
tralia.

Mista Basil i askim strong
Praim Minista O'Neill long
noken seksek na promis long
Australia long larim ol asailam
sika i stap olgeta long PNG.

Mista Basil itok Mista O'Neill
i save olsem graun long PNG
istap long han bilong ol pipel
na ino long han bilong gav-
man.

Dispela toktok bilong en i
kamap bihain long Mista
O'Neill ibin tokim Praim Min-
ista bilong Australia, Tony
Abbot, olsem gavman bai

larim larim sampela asailam
sika long Manus long go stap
long ol narapela hap bilong

kantri.
Tasol Mista Basil itok olsem

bai i gutpla sapos Mista O'Neill

i larim ol dispela asailam sika
long go stap long graun bilong
em.

Papua Niugini i kamap wokboi bi-
long Australia nau. Las wik Praim
Minista bilong Australia Tony Ab-
bott i bin kam raun long Mosbi. In-
sait long dispela tupela de raun
bilong em long Mosbi em i toktok
wantaim ol politisen, lukim Koki
maket na skul, opim ol projek Aus-
tralia i bin givim mani long kirapim
na ol i kisim em i go lukim bikpela
LNG na oil Projek. 

Tasol as tru bilong raun bilong
Abbott i kam long PNG em long
tokim PNG long hariap na stretim
pepa bilong ol lain asailam sika i
stap nau long Manus na larim ol i
stap olgeta hia long PNG. 

Praim Minista Peter O’Neill i no
gat planti toktok long mekim bikos
em yet i bin sainim tokorait long
putim ol dispela lain long Manus

wantaim olpela praim minista bi-
long Australia Kevin Rudd las yia.
Na ol pipel bilong  PNG tu i kirap
nogut long harim olsem bai ol dis-
pela pipel i stap hia long PNG
saposol i laik. O’Neill i hariap long
tokaut olsem PNG bai kisim ol dis-
pela lain husat i refuji tru. 

Bai yumi save olsem wanem?
Planti bilong ol dispela lain i tok ol
i ranawe long ples bilong ol bikos
i gat woa na sindaun bilong ol i
bagarap olsem na ol i ranawe.

Australia i putim hevi i kam nau
long PNG na i tok PNG i mas
kisim ol dispela refuji bikos yumi
bin sainim dispela Konvensen bi-
long Yunaitet Nesen long lukautim
ol refuji. 

Sapos ol dispela lain i wok long
ranawe i kam long PNG, orait
yumi ken tok PNG i mas bihainim

lo bilong Yunaitet Nesen na
helpim ol. Tasol watpo bai Aus-
tralia i tokim PNG long bihainim
dispela lo bilong lukautim ol refuji
long taim em yet i rausim ol? Na
ol dispela lain tu i no laik kam long
PNG, ol i laik go long Australia we
ol i ting bai i gat sans bilong
painim gutpela sindaun. 

Yumi hia long PNG i gat ol lain
refuji bilong Wes Papua husat i
ranawe i kam long kantri bilong
yumi tasol i kam inap tude, gav-
man bilong PNG i pasim ai yet na
i no wokim wanpela samting long
luksave long ol. 

I no gat wanpela toktok i kamap
long stretim pepa bilong ol na
larim ol i stap hia long PNG sapos
ol i laik. Olsem wanem? Bai yumi
wetim Australia o wanpela arapela
kantri long fosim yumi long luk-
save long ol o? Yumi larim ol dis-

pela wantok bilong yumi i stap
tasol long ol kem long ol boda
provins na lusim tingting long ol.
Planti bilong ol i laik kamap sitisen
tasol yumi putim K10,000 fi long
kamap sitisen na ol i no gat kain
mani olsem long aplai long kamap
sitisen. I luk olsem PNG i gat
dabol stendet long pasin yumi
tritim ol refuji tru.

Nau yumi lukim ol dispela hait
tokorait PNG i sainim wantaim
Australia i kamap ples klia. Bai
yumi save olsem wanem ol dis-
pela lain i refuji tru o ol i refuji bi-
long painim gutpela laip na
sindaun bilong wokmani. 

Planti bilong ol i bilong ol kantri
i gat stori bilong pait na kilim nat-
ing man. Kalsa bilong ol na lotu bi-
long ol tu i narakain tru long yumi
ol Papua Niugini. 

Na yumi no save gut long
namba bilong ol dispela lain
asailam sika long Manus tasol
sampela ripot i tok i gat moa long
1,000 i stap.

I no gat wanpela lo yet long
kantri long mekim dispela bikpela
wok bilong kisim ol dispela refuji
na larim ol i sindaun wantaim
yumi. Palamen bai mas paitim
toktok na givim tokorait. 

Narapela bung bilong Palamen
bai kamap long mun Me. Ating
long taim Palamen i bung bai ol
memba i ken skelim gut dispela
hevi Australia i putim long kantri
bilong yumi nau. 

Ol memba bilong Palamen i
mas tingim tu sindaun bilong PNG
long bihain taim sapos ol dispela
lain i stap hia. Kantri bilong yumi i
redi long kisim ol lain bilong nara-
pela kalsa na lotu i kam stap hia o
olsem wanem? 

Yumi gat inap savelain bilong
mekim dispela wok bilong sekap
na lukim olsem ol i sindaun gut na
bai i no inap kamapim hevi long
bihaintaim o nogat? 

Na bikpela askim tru em yumi ol
pipel bilong PNG yet. Yumi redi
long kisim ol kain lain olsem i kam
insait long komyuniti bilong yumi
o nogat?

PNG i wok long gro yet na i tok
em i laik kamap olsem ol arapela
kantri long wol. Yumi olgeta i wan-
bel long dispela na  i amamas
long gutpela strongpela gavman
na demokretik pasin bilong ranim
kantri. 

Tasol bikpela samting em dis-
pela toktok bilong indipenden
tingting na wok. Yumi no mas
larim wanpela narapela kantri i
grisim yumi long mekim doti wok
bilong en. 

Maski sapos ol i tok ol i pren bi-
long yumi, ol tu i mas soim rispek
long PNG na i no ken yusim sek-
buk diplomesi long kain pasin we
i ken bagarapim sindaun bilong
PNG long bihain taim.

Sam Basil egensim gavman long
putim ol asailam sika long PNG

Jada 014

Ol asailam sika long Manus...Poto: AAP

Mi ting karim 
kago pasin em pinis
long bipo taim long 
Wol woa 2..

Tasol mipela 
kago boi bilong
Australia yet...

Thanks boys
for carrying
my load..



PLANTI manmeri save
painim ples bilong dring
kopi na stori long sam-

pela binis wok bilong ol. Taim
hot kap kopi stap long fran bi-
long ol, amamas bilong
mekim binis na stori bai swit
stret.

Nature Park long Pot Mosbi i
gat nupela kefei we Gavana bi-
long NCD Powes Parkop i opim
i no long taim go pinis. Dispela
kefei nau i gat planti nupela
samting i kamap long en long
mekim yu amamas.

Dispela kefei nau i ken mekim
kain kain kopi bilong amamasim
yu, maski ai bilong yu laik slip
taim yu sidaun long dispela hap
na kol win kisim yu na yu askim
kopi bilong opim ai bai ol mekim
stret bilong opim ai bilong yu.

Nature Café nau i gat nupela
kad, ol manmeri go bai kofi long
hap bai ol givim yu wanpela.
Taim yu bai kopi long wanem
taim yu raun go bai ol katim
namba bilong yu. Sapos ol katim
5-pela namba pinis bai ol givim
yu fri mafin kek. Na yu pinisim

namba 10 bai yu kisim fri kap
kopi.

Nature Park Café tu i gat ples
bilong kaikai, na sapos yu laik
kisim oda bilong kaikai bilong yu

long bikpela bung o liklik bung ol
bai stretim bilong yu, long
wanem nupela kaikai kampani
The Food Station i go joinim ol
long mekim ol kaikai bilong ol.

Nature Park em sareti oge-
naisesen na wanem liklik mani ol
mekim em i bilong helpim ol long
stretim dispela ples long ama-
masim yumi olgeta.

FONDE MAS  27,  2014

4:30 AM G AUSTRALIAN NETWORK
5:00 AM G JOYCE MEYER  1071.4
5:30 AM G EMTV NEWS REPLAY
6:30 AM G TODAY
9:00 AMG CLASSROOM BROADCAST
09:00am - Grade 6 Science
09:50am - Grade 6 Maths
10:40am - Grade 7 Maths
11:20am - Grade 7 Science
01:00pm - Grade 8 Maths
01:50pm - Grade 8 Science
02:30pm - DEP (I)
4:30 PM G KIDS KONA
5:00 pm G THE SHAK SERIES 3 EP#10/42
5:30 PM G TRAPPED YR.2 CASTAWAY 
6:00 PM G EMTV NATIONAL NEWS
7:00 PM G RAIT MUSIK EP#204

8:00 PM G    RESOURCE PNG Ep#11
9:00 pm G    SOKA XTRA EP#11/2014
9:10 PM G GAME ON  EP#02
9:30 PM PG ELITE MUSIC ZONE EP#2014/11
10:00 pm PG NRL FOOTY SHOW – EP#04
11:30 PM G NEWS REPLAY
………followed by the Australia Network

FRAIDE MAS  28,  2014

4:00 AM G AUSTRALIA NETWORK
5:00 AM G  JOYCE MEYER1071.5
5:30 AM G EMTV NEWS REPLAY
6:30 AM G TODAY
9:00 AM G CLASSROOM BROADCAST
09:00am - Grade 6 Science
09:50am - Grade 6 Maths
10:40am - Grade 7 Maths

11:20am - Grade 7 Science
01:00pm - Grade 8 Maths
01:50pm - Grade 8 Science
02:30pm - DEP (I)
4:30 PM G KIDS KONA
5:00 pm G THE SHAK SERIES 3 EP#11/42
5:30 PM G SKIPPY 
5:55 PM G CRIME STOPPERS
6:00 PM G EMTV NATIONAL NEWS
7:00 PM G IN MORESBY TONIGHT – 
7:30 PM G 2014 – NRLROUND 3
9:30 PM G 2014 – NRL ROUND 3
11:30 PM G EMTV NEWS REPLAY
………followed by the Australia Network

SARARE MAS  29,  2014

4:30 AM G AUSTRALIA NETWORK 
6:00 AM G EMTV NEWS REPLAY

7:00 AM G IN HIS STEPS EP#12
7:30 AM G AUSTRALIA NETWORK
8:00 am G YOGA CITY re-run  EP#3/13
8:30 AM G AMAZING SPIES – EP#14Rpt….
9:00 AM G ESCAPE FROM SCORPION IS
9:30 AM ULTIMATE GUINESS WORLD 
10:00 AM G TRAPPED CASTAWAY EP#19/30
10:30 AM G SKIPPY –Rpt “The Best Man”
11:00 AM G AUSTRALIA NETWORK
3:30 PM G 2014 – NRL ROUND 4
5:30 PM G OLSEM WANEM EP#10
6:00 PM G EMTV NATIONAL NEWS
6:30 PM 2014 – NRL ROUND 4
8:30 PM G 2014 – NRL ROUND 4
10:30 PM G NATIONAL EMTV NEWS REPLAY

SANDE MAS  30,  2014

3:30 AM G AUSTRALIA NETWORK
6:00 AM G EMTV NEWS REPLAY

6:30 AM G IT IS WRITTEN 7026
7:00 AM G HILLSONG-992
7:30 AM G AUSTRALIA NETWORK
8:00 AM G YOGA CITY re-run EP#4/13
8:30 AM G BUSINESS PNG YR.3 #10 Rpt.
9:00 AM G TOTALLY SPIES EP#3/26
9:30 AM G OLSEM WANEM EP#11 – Rpt.
10:00 AM G RESOURCE PNG EP#11 Rpt.
11:00 AM G LOVE BITES WITH JOEY 6/26
11:30 AM G ITALIAN FOOD EP#06/13 Re-run 
12:00 PM G AUSTRALIAN NETWORK
2:00 PM G 2014 – NRL ROUND 4

RABBITOHS vs. RAIDERS
4:00 PM G 2014 – NRL ROUND 4

KNIGHTS vs. SHARKS
6:00 PM G EMTV NATIONAL NEWS
6:30 PM G QRL INTRUST CUP – ROUND 5
EAST TIGERS vs. SP HUNTERS at the Lang-
land’s Park.
7:00 PM G TOK PIKSA EP#2014/11

   
    

  
   
      

    

   

   
   
    
  
   

    
    
    
    

    
    
   

  
     
      
   
    
     
     
      
   

    

   

      
     
  

   
    
    
    
    
    
    
   

  
       
     
    
     
      
       
    

    

   

     
    
  
   

    
    

   
    

   
    
   

  
   

     
  

      
     
   
    
    

    
      
      
     
      

 
    

    

De -  Mande – Fraide
6am – 10am – Sankamap show – Host: Kas.T
6:00am – Major Nius Bulletin
6:15am – Komiuniti Notis Bod
6:25am – Taim Bifo – wanpela singsing b’long bifo. 
6:30am – Nius Hetlains 
6:45am – Bonde gritins
7:00am – Major Nius Bulletin – YUMIFM Nius Senta
7:05am – YU TOK – komiuniti awenes program
7:15am  – WAN 4 DA ROAD – Hit Prediction 
             – niupela singsing     
7:30am – Tok Pilai – stori b’long putim smail long nus pes.
8:00am – Major Nius Bulletin – YUMIFM Nius Senta
8:05am – YU TOK – komiuniti awenes program
8:15am – “Papa Heni Fuka Show”.
9:00am – Nius Bulletin – YUMIFM Nius Senta
9:15am – Luksave long Komiuniti (Redio Pilai) Fraidei

Tasol
9:30am – Final aua cruz
10am – 3pm – Monin Trek na Belo Pack 
                           – Host: Mummy DASH
10:00am - Major Nius Bulletin – YUMIFM Nius Senta
10:05am – YU TOK – komiuniti awenes program
10:15am – Kona b’long yu. 
10:45am – YUMI PAINIM WOK Segment
11:00am – Nius – YUMIFM Nius Senta
11:05am – YU TOK – komiuniti awenes program
11:10am – Lukautim yu yet - Helt toktok 
11:30am – Nius Hetlains b’long Belo Taim

- Laik b’long yu – Niupela singsing previu
12:00pm – Major Nius Bulletin – YUMIFM Nius Senta
12:05pm – YU TOK – komiuniti awenes program
12:10pm – BELO Pack – Belo taim rekwes na  dedikesen 
12:15pm – Komiuniti Notis Bod 
12:20pm – BELO Pack – Belo taim rekwes na dedikesen 
1:00pm – Nius – YUMIFM Nius Senta
1:05pm – YU TOK – komiuniti awenes program
1:10pm – BELO Pack - Belo taim rekwes na dedikasen

2:00pm – Major Nius Bulletin – YUMIFM Nius  
2:05pm – YU TOK – komiuniti awenes program
2:45pm – YUMI PAINIM WOK Segment
3pm – 7pm – Avinun Draiv Taim – Host: Vaviessie
3:00pm – Nius – YUMIFM Nius Senta
3:05pm – YU TOK – komiuniti awenes program
3:10pm – Avinun cruz
4:00pm – NIUS - YUMIFM Senta
4:05pm – YU TOK – komiuniti awenes program
4:10pm – FOAPELA KAM GUD LONG 4  – foapela
singsing
4:30pm – Nius Hetlains
4:45pm – YUMI PANIM WOK Segment
5:00pm – Major Nius Hetlains  – YUMIFM Nius Senta
5:05pm – YU TOK – komiuniti awenes program
5:10pm – 6:00pm – KULCHA Musik (1 hr) skelim lokal
musik   6pm – 7pm 
– NAIT BEAT – Host: Vaviessie

6:00pm – MAJOR NIUS BULLETIN
             – YUMIFM NIUS Senta
6:05pm – YU TOK – komiuniti awenes program

6:10pm – 7:00pm Mon kamap sho
6:45pm – Komiuniti Notis Bod
7:00pm – 9:00pm – COCA COLA GARAMUT 
             – Host: Angra Kennedy
7:00pm - Nius – YUMIFM NIUS SENTA
7:05pm – YU TOK – komiuniti awenes program
9:00pm – 00am - Nait Beat – Isi Cruz long nait
00am – 6am – BRUKIM TULAIT SHOW – Host: Tuluvan
Vitz/Talaigu Sopi/Bata Rat
00:00 – Early Monin Taim Cruz ( ol lain brukim tulait shift)
-            Miusik / Request / Tok pilai
-            Kipim Kampani long ol nait shift.
Wikens – Sarere
6am – 10:00am   – Wiken Sanrais Host: Talaigu Sopie
7am – 9am           – Sarere Monin Cruz
9am – 11am        - Monin Treks
11am – 1pm      - National Weekly Hit Parade – Host:
Kasty - 1st aua NWHP
12:00pm            NIUS – YUMIFM Nius Senta
12pm – 1pm       - 2nd aua NWHP

Sarere belo cruz – Host: Tuluvan Vitz
1pm – 2pm        – Sarere Belo Taim Dedikesen
2:00pm               NIUS – YUMIFM Nius Senta
2pm – 6pm        - Sarere Avinun Cruz
6:00pm              NIUS – YUMIFM Nius Senta
6pm – 00:00am       - Nait beat
7pm – 9pm              - Coca Cola Garamut
9pm – 00:00am       - Nait cruz
00:00am – 6am       - Brukim Tulait Show
Wiken - Sandei
6am – 10am      – Wiken Sanrais / Sandei Monin 
                           wokabaut Muisik 
10am – 12noon        – Monin Treks
12noon               NIUS – YUMIFM Nius Senta
12 – 2pm                 – Sandei Belo Taim Music
2:00pm             NIUS – YUMIFM Nius Senta
2pm – 6pm               – Sandei Avinun Draiv Music
6pm                          - Nius – YUMIFM Nius Senta
6pm – 8pm               – GOSPEL REKWES AUA
8pm – 00:00am        - Late Nait Cruz – Poroman Aua
00:00am – 6am        - Brukim Tulait Show
Program Director – YUMIFM – Kasty

Raun wantaim Wantok kru ...

EMTV Television Guide

6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Spots
7.30PM Nius na Karen Afeas
8PM Helt
8.15PM Musik
8.30PM NIUS
8.40PM Spots Riplei
8.55PM Musik
9PM Stesen Pas

TUNDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Mama Graun
8.15PM Musik/Spots
8.30PM NIUS
8.40PM Helt Riplei
8.55PM Musik
9PM Stesen Pas

TRINDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Focus
8.15PM Musik/Spots
8.30PM NIUS
8.40PM Mama Graun Riplei
8.55PM Musik
9PM Stesen Pas

FONDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Youth
8.15PM Musik/Spots
8.30PM NIUS
8.40PM Focus Riplei
8.55PM Musik
9PM Stesen Pas

FRAIDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Wantok
8.15PM Musik
8.30PM NIUS
8.40PM Youth Riplei
8.55PM Musik
9PM Stesen Pas

SARERE - Nait 
7PM Stesen op - Ol Nius Hetlain/Progrem Priviu 
7.05PM Musik na Chit Chat 
7.30PM Nius 
7.40PM Wantok 
8PM Lokal Ben 
8.30PM Nius 
8.40PM Musik/Chit Chat 
9PM Stesen Pas 

SANDE - Nait 
7PM Stesen op - Ol Nius Hetlain/Progrem Priviu 
7.05PM Musik na Chit Chat 
7.30PM Nius 
7.40PM Femili Blong Serah (Redio Plei) 
8PM Lukluk Bek Long Wik 
8.30PM Nius 
8.40PM Musik/Chit Chat 
9PM Stesen Pas

RADIO AUSTRALIA  TOK PISIN PROGRAM
HARIM LONG: 101.9 FM

P16 Wantok     Mas 27 - Epril 2, 2014 entatenmen
Program bilong 

Wanwan De 

Jeneral Mensa bilong Nature Park Michelle McGeorge na menesa bilong Café Beverly Sariman i soim nupela kad
bai ol givim sapos yu baim kopi long Café bilong ol. Poto Nicky Bernard.

Nicky Bernard i raitim

Kopi bilong Nature Park
bai amamasim yu



Antap
1 Abus i kam long sipsip
6 Planti wok
10 Biktaun bilong Samoa
11 Nem bilong meri
12 Em i lukautim ol sikman
14 Siti long kantri Frans
17 Adam ____ Eva
18 Putim i go daun tru long 

wara
20 Sik nogut
22 I no pas
24 Biktaun bilong kantri
26 Em ya
28 Stail
31 Bikpela ges projek long 

kantri
33 Ol asua i bringim yu 

long ai bilong kot
35 Karamap bilong haus

36 Man i kisim nating 
samting

38 Adorim
40 Ples i baut
41 Kamap narakain
43 Tumbuna hat bilong ol 

Bogenvil
45 Intenesenel Monateri 

Fan
47 Solwara i kirap
48 Saut Australia
49 Bilong givim lait long 

nait
51 Kala bilong buai
55 Bilas bilong nek
56 I stap long solwara
58 Salim toktok long mobail
60 Nem bilong man
61 Taim bilong vot
62 Bot Noa i bin wokim

Daunbilo
1 Kompyuta
2 Par
3 Glas
4 Mani bilong baim kot
5 Kost bilong ol samting
6 Benk Saut Pasifik
7 Yau
8 I no aut
9 Ples i pulap long ol 

samting
13 Lewa bilong masin
15 Liklik bret
16 Mani bilong baim sevis
19 Yu tasol
20 Bilong sanapim haus
21 Kampani bilong karim 

kago
23 Wasman bilong 

kongregesen

25 Turism Promosen Atoriti
27 Enuel Jeneral Miting
29 Raitim nem
30 Lotu bilong ol Muslim
32 Masket
34 Pipia bilong graun
36 Kisim save
37 Haus bilong pisin
39 Taim
42 Ilektoret long Sauten 

Hailans
44 Namba
46 I no kalabus
48 Bikpela kantri long Asia
50 Mani masin
52 Vinega
53 Biktaun long Morobe
54 Em i harim kot
57 I no inap op
59 Solwara i kirap

7:30 PM G 60 MINUTES
8:30 PM MAO SUNDAY NIGHT MOVIE

– PERFECT STRANGERS
10:00 PM G HILLSONG-992 Rpt..
10:30 PM G NATIONAL EMTV NEWS – Replay
………followed by the Australia Network

MANDE MAS 24, 2014

4:00 AM G AUSTRALIA NETWORK
5:00 AM G JOYCE MEYER 1071.1
5:30 AM G EMTV NEWS REPLAY
6:00 AM G TODAY
9:00 AM G CLASSROOM BROADCAST
09:00am - Grade 6 Science
09:50am - Grade 6 Maths
10:40am - Grade 7 Maths
11:20am - Grade 7 Science

01:00pm - Grade 8 Maths
01:50pm - Grade 8 Science
02:30pm - DEP (I)
3:30PM G KIDS KONA
5:00 PM G THE SHAK S3 EP#7/42
5:30 PM G AMAZING SPIES – EP#14/26 
5:55 PM G CRIME STOPPERS
6:00 PM G EMTV NATIONAL NEWS
7:00 PM G NRL 2014 ROUND 3
9:00 PM G COCA-COLA SPORTS SCENE EP
9:30 pm PGR NEW GIRL S1 – EP#24/24
10:00 PMG EMTV NEWS REPLAY
………followed by the Australia Network

TUNDE MAS 25, 2014

5:00 AM  JOYCE MEYER  1071.2
5:30 AM G NATIONAL EMTV NEWS REPLAY
6:30 AM G TODAY

9:00 AM G CLASSROOM BROADCAST
09:00am - Grade 6 Science
09:50am - Grade 6 Maths
10:40am - Grade 7 Maths
11:20am - Grade 7 Science
01:00pm - Grade 8 Maths
01:50pm - Grade 8 Science
02:30pm - DEP (I)
3:30PM G KIDS KONA
5:00 pm G THE SHAK S3 EP#  8/42
5:30 PM G ESCAPE FROM SCORPION IS
6:00 PM G EMTV NATIONAL NEWS
7:00 PM G HAUS & HOME Ep#07
8:00 PM G BUSINESS PNG YR.3 – 
8:30 PM PGR MERLIN S2 – Ep#10/13– Sweet 
9:30 PM G EMTV NEWS REPLAY
………followed by the Australia Network

TRINDE MAS 26, 2014

5:00 AM G JOYCE MEYER  1071.3
5:30 AM G EMTV NEWS REPLAY
6:30 AM G TODAY
9:00 AM G CLASSROOM BROADCAST
09:00am - Grade 6 Science
09:50am - Grade 6 Maths
10:40am - Grade 7 Maths
11:20am - Grade 7 Science
01:00pm - Grade 8 Maths
01:50pm - Grade 8 Science
02:30pm - DEP (I)
3:30PM G KIDS KONA

HI 5 S9 EP#29/45
DORA THE EXPLORER  S4 EP#21/25
PYRAMID S2 EP#8/68

5:00 PM G THE SHAK Series 3 Ep#9/42
5:30 PM G ULTIMATE GUINESS WORLD 
5:57 PM G CRIME STOPPERS
6:00 PM G EMTV NATIONAL NEWS
7:00 AM INSIGHT #02 – REPEAT

HON. PM – PETER O”NEIL
8:00  PM G OUR PORT MORESBY EP#22
8:30 PM G FACT FILES – Alert: Threatened
9:30 PM G TOK PIKSA Ep#12– Repeat…..
10:00 PM M HOSTAGES S1 – EP#14 

“Suspicious Minds”
11:00 PM G  NEWS REPLAY

….………followed by the Australia Network

EMTV Television Guide

Mas 27 - Epril 2 , 2014      Wantok      P17komik

Ol Progrem na Kilok i
ken senis oltaim...

BIABIA

KANAGE

TORO

KROSWOD 

SUDOKU

Ansa bilong las wik Sudoku # 37

Ansa bilong Sudoku # 38 neks isu

Ansa bilong las wik kroswod, isu # 2062



Kastom
WANPELA moning meri bilong Kanage
laik go long maket long Dagua na em
tokim Kanage, ‘plis naispla man bilong mi
nogat makmak bilong yu. Mi bai go long
maket long salim buai bilong mi na bai yu
was long liklik Vero na stap long haus.
Olgeta samting mi wasim na hangamapim
long lain i stap. Sapos ren i pundaun yu
rausim ol klos i stap long lain. Gel tekov
pinis long maket na bikpela ren i pun-
daun. Kanage rausim ol klos bilong em
wantaim pikinini na i no rausim pens bi-
long misis. Apinun nau na meri bilong
Kanage kam bek na lukim olsem bikpela
ren stret long ples, em kam daun long
PMV na rot stret long haus na lukim
olsem Kanage i no rausim pens bilong em
long lain. Em i belhat na bikmaus antap
long Kanage, ‘mekim wanem na yu no
rausim pens bilong mi long lain?’ na Kan-
age tokim em ‘plis em kastom ya. Hau bai
mi holim pens bilong yu?’ Meri bilong em
kirap na tokim em olsem, “san na yu tok
kastom, nait husat dispela masalai
pukpuk save kaikaim long tit na pulim
rausim?”

Kevin Penias
E S P

Yupela i no mangi moa
KANAGE i gat tupela pikinini man. Tupela
wantaim i marit na stap wantaim papa na
mama bilong tupela. Wanpela taim, Kan-
age i spak nogut tru na kamap long haus.
Em singautim tupela pikinini man bilong
em na meri bilong tupela i kam bung. Em
nau Kanage i tokim ol olsem: ‘Sori tupela
pikinini bilong mi, mi laik toksave long yu-
pela olsem em i no gutpela long yumi ol-
geta i stap long wanpela haus tasol. Yu
tupela marit pinis na yu tupela mas wokim
haus bilong yupela na stap long em nau.
Mi wantaim mama bilong yupela i les pinis
long harim kain kain nois bilong guria yu-
pela save wokim long nait. Em samting bi-
long sem yah. Long wankain taim,em i no
gutpela long yupela harim ol kain kain
nois mi wantaim lapun bilong mi wokim.
Yupela i no manki moa. Yupela i save
olsem taim bikpela guria i kamap, haus i

save mekim nois ya. olsem em i moa gut-
pela long yu tupela i mas wokim haus bi-
long yupela yet’. Tupela pikinini man
bilong Kanage em sem long toktok bilong
papa bilong ol na kisim ol samting bilong
ol na go stap wantaim ol tambu bilong ol.

Andrew Luh Dhai
Angoram

‘About three weeks
ago!’

Lapun Kanage em bilong Salamaua long-
Morobe Provins. Wanpela moning em i go
limlimbur long Voco Poin nambis long Lae.
Em lukim wanpela waitman wet i stap
long kisim bot i go long Salamaua. Wait-
man ya i no save long hamas aua bai bot
kisim long go kamap long Salamaua,
olsem na em askim Kanage, “Excuse me,
how long does it take to travel from
Voco Point to Salamaua?” Lapun Kanage
bekim, “About three weeks ago!” Wait-
man ya laik lap tasol em strongim bel na
askim em gen, “Sir, I am not asking
about the days, but the time?” Em nau
Kanage tok, “About one long wan!”

Voco Poin
Lae

Dia Laiplain,
MI traim planti rot long traim lus weit o
lusim skin bikos mi patpela tasol em no
wok. Mi wokim planti eksasais, kisim
marasin long kemis, yusim ol kanaka
marasin, no kaikaim ol gris kaikai, wok
nait, smuk planti na daunim mak bilong
wara mi save dring long en.

Ol poroman sumatin i tok pilai tumas
lonbg mi na mi pilim sori. I gat narapela
rot o ol narapela marasin i ken helpim mi
long lusim skin na stap bun?

Desperate to Loose Weight

Dia Pren
Mipela i luksave olsem yu no amamas

na yu no pilim gut, moa yet, taim ol nara-
pela man meri i tok pilai long yu olsem yu
patpela. Yu mas save pinis olsem sam-
pela lain i save hariap long kamap pat-
pela na sampela em bai nogat, maski ol i
kisim planti kaikai. i luk olsem yu stap
long nambawan grup na i min olsem yu
mas mekim samting long lusim skin, o yu
no ken putim moa skin.     

Yu tokim mipela long planti ol samting
yu save wokim long lusim skin. Dispela
em ol gutpela tingting, tasol i gat sampela
samting mipela i no wanbel wantaim.

Pastaim, yu tok yu stopim yu yet long
dringim planti wara. Mipela i luksave
olsem dispela i no gutpela samting long
yu mekim long en. Yu no nap go patpela
taim yu dringim planti wara. Bodi bilong

yu i save yusim planti wara  bikos em i
nidim em na dispela em i no yusim em
save rausim olsem pispis. Ol dokta i tok
planti manmeri i no wok long dringim inap
wara insait long wanwan de. Wanpela
man i sapos long dringim 8-pela glas
wara long wanpela de.

Long keis bilong yu, i gutpela long yu i
dringim moa wara bikos dispela bai
helpim yu long klinim bodi na ol pipia
samting yu no nidim long en. Olsem i gut-
pela yu bihainim edvais bilong dokta na
dringim 8-pela kap wara olgeta de.

Narapeal samting yu tok yu mekim em
yu smok planti i stap. Sapos yu save
smokim moa long 20 sigaret long wan-
pela de, yu gat bikpela sans long kisim
lang kensa. Tasol yu ken kisim tu sapos
yu no smokim planti sigaret.  Mipela i bilip
olsem yu bai lusim smok olgeta.

Yu eksasais planti na dispela em i gut-
pela sapos yu wokim rait eksasais.
Mipela i askim yu long go long wanpela
ples bilong eksasais na toktok wantaim
bos long dispela ples long wanem kain
eksasais i gutpela long yu.

Yu tok yu save kisim ol tablet marasin,
tasol yu no tok wanem kain stret. Yu

askim mipela tu long tokim yu long
wanem kain marasin yu ken kisim, tasol
mipela i no ol rait lain long tokim yu. Yu
mas go lukim dokta  bikos em bai skelim
na glasim yu gut na givim yu ol rait edvais
long mekim wanem samting, na long
kisim ol rait marasin. Em bai wokim ol tes
long lukim as long yu go patpela  na rot
we yu ken bihainim ol progrem long lusim
skin. 

Pren, i luk olsem yu traim planti samt-
ing long traim lusim skin, tasol bodi bilong
yu i no senis yet. Sapos yu wok long
mekim eksasais na kaikaim ol rait kaikai,
noken wari long ol toktok ol narapela
manmeri i wokim. Yu traim hat long
mekim stretpela samting long lusim skin.
Ating Bikman i mekim yu olsem o, sapos
yu man bilong laikim stret kaikai, tasol go
het long ol progrem na ol samting yu
wokim long lusim skin.

Pren bilong yu 

Sapos yu gat wari, rait i kam long
Lifeline, P O Box 6047, Boroko, NCD.
Telipon: 3260011. Raitim trupela nem
na etres bilong yu na bai mipela i ken
salim bekim long pas bilong yu. Bai
mipela i no inap putim trupela nem bi-
long yu long stori.

Laiplain

Raun wantaim Kanage olgeta wik

Ol poroman i tok pilai tumas
long mi bikos mi patpela tumas

Ol skwat! Teksim ol gutpela Kanage tok pilai i kam long: 
Txt: 72356149

Teksim Wari,  Tingting,
Painim Pren, Wantok  o

Pas bilong yu 
i kam nau..

Digicel namba:
7235 6149

Dia Wantok Nius, mipela pipel bilong
Kagua Erave i no gat sevis long 45 yia
nau. Wanem taim bai mipela bai lukim
gavman sevis. Tenk yu.

Konsen Aiya, Studen –
19/03/2014

Dia Wantok Nius, wanpela pren bilong i
lus kontek  wantaim mi, nem bilong em
Maril Gad. Em bilong Morobe, plis yu
kolim mi long dispela namba 7389 8502.
Tenk yu.

18/03/2014

Dia Wantok Niuspepa, nem bilong mi
Finny S Fidian bilong Menyamya(Menya).
Mi save laik tru long ritim Wantok Nius-
pepa. Mi wanpela mangi bilong ples.
Tenk yu.

Finny S Fidian

Dia Wantok Niuspepa, mi Yambia Kigi
laik givim wari na amamas long ol dis-
eibel manmeri bilong Sauten Hailans
Provins na Gavana William Powi na PM
Peter O’Neill ringim dispela namba 7113
9325.

18/03/2014

Dia Edita, mi wanpela viles kot opisal
long planti yia tasol nau mi stap nating i
no gat gutpela luksave bilong gavman. Mi
wantaim ol narapela ol opisal mipela i bin
kisim ol trening long ronim wok bilong
viles kot, tasol no gat gutpela pe. Na nau
ol nupela lain kisim ples bilong mipela,
em ol i no kisim trening na mekim nabaut
long ol komyuniti i stap na ol i go long pei
rol bilong gavman. Planti ol lapun opisel
ol i wari na ol laikim O’Neill Gavman mas
stretim ol long hatwok ol i mekim long
planti yia i go pinis. Olsem na nau mipela
ol Karkar viles kot i singaut i go long
O’Neill Gavman i mas stretim mipela bipo
long mipela ol lapun i dai. Em i bikpela
hatwok mipela i karim long bipo i kam
inap nau na mipela step daun bikos
strong bilong mipela i pinis long wokabaut
i go i kam. Olsem na mi wari husat bai
stretim mipela long baim liklik suga na
dring wantaim ol famili taim mipela i lusim
ol i go long matmat. Em tasol na tenk yu
edita.

Lapun Mejistret  - Karkar Viles
kot  

Dia Wantok Niuspepa, mangi Moko miks
bilong Langs Meto. Mi save laik tru long
ritim Wantok Nius. Mi wanpela nupela
ilektet wod kaunsel long Kapao LLGC
Aseki Men.

Dia Wantok Nius, nem bilong mi Linda
Siau Hikar. Mi bilong Wes Kerema (Ihu)
na mi marit long Simbu – Kerowagi. Mi lus
kontek wantaim ol lain bilong mi long
Mosbi na Kerema. Plis ringim mi long dis-
pela namba 7208 9077 na mi ken stap
wantaim yupela.

Tenkyu, Linda - 

Dia Wantok Niuspepa, mi wanpela man
bipo wok olsem kiap o patrol opisa, i gat
save long wok bilong gavman na pablik
edministresen. Interes lain yu ken ringim
mi long namba 7330 5164 o 7612 2898.
Tenk yu, Wantok.

WOK bilong bikpela rot long
Nesenel Kepital Distrik nau bai
kirap wantaim K318.08 milien
dinau mani i kam long Exim
Benk bilong Saina.

Las wik,  taim Tresera Patrick
Pruaitch i sainim kontrak bilong
dinau wantaim Vais Presiden bi-
long Exim Benk bilong Saina, em
i soim olsem olgeta lo we NEC i
putim long dispela dinau em i pinis
nau.  Dispela kontrak i bihainim
inta Gavman Fremwok agrimen
pastaim Tresera Don Polye i bin
sainim wantaim Gavman bilong
Saina long Februeri.

Olgeta bikpela na han rot insait
long Pot Mosbi siti  i save paspas
stret wantaim ol kain kain kar ol-
geta de  na dispela i save
kamapim planti hevi long ol pipel.
Nesenel Kepitel Distrik nau i gat
wok long kamapim moa rot long
mekim laip i isi liklik. Olsem na
NCDC wantaim Gavman i wanbel
long kisim wanpela dinau long
Exim Benk bilong Saina long
wokim nupela rot long Hanuabada
i go pinis long 9-Mail rot.

Dispela projek em i stap insait
long Eben Divelopmen Plen bi-
long Pot Mosbi olsem wanpela au-
sait rot ring bilong bungim namel
bilong siti wantaim populesen bi-
long Gerehu na 9 Mail.  I gat tu-
pela hap bilong dispela projek.
Wanpela em long Hanuabada i go
long Gerehu, bihainim Baruni bak-
sait rot na bai gat 4-pela len inap
long 10.7 kilomita longpela bilong
em. 

Narapela bai i gat 4-pela len tu
na longpela bilong em bai 8.7 kilo-
mita long Gerehu i go long 9 Mail.

Dispela tupela rot bai mekim ol
ran i go long Napanapa isi na dau-
nim hevi ol asples i save bungim
long taim ol i laik raun. Em bai
bungim ol ples olsem Baruni ples
bilong tromoi pipia, Napanapa Oil
rifaineri, ol Motu ples long Not sait
bilong siti, nupela gems viles,
Polis Bareks na 9 Mail.

Dispela projek i opim rot bilong
wokim 4,000 blok bilong wokim ol
haus na long bungim ol 2300 blok
long yia 2030.  Em bai mekim isi
long ol bisnis, indastri na ol nara-
pela divelopmen eria long kamap.
Ol i ting bai i gat invesmen long
mak bilong K4.23 bilien i kamap
long dispela.  Em bai katim taim
bilong ran long rot inap long 75
pesen long nau em Gerehu i go 9
Mail i save kisim 30 minit tasol bi-
hain long dispela rot i pinis, em bai
kisim 8 minit tasol.

NEC i bin givim tok orait long
2012 na ol i bin putim long tenda
na China Harbour Engineering
Company Limited i winim long
mak bilong K318.08 milien,  tasol
wantaim tok promis long Gavman
i mas kisim wanpela konsesenel
dinau i kam long Exim Benk.

Aninit long dispela kontrak bi-
long kisim dinau mani, Gavman
bilong Saina bai givim dispela
dinau mani long Exim Benk inap
long CNY846.10 milien wantaim 2
pesen intres.  PNG gavman bai
bekim dispela dinau insait long 20
yia. 

Gavana Parkop i tok amamas
tru long Gavman bilong PNG na
Saina long givim dispela sans
long kamapim moa tred namel
long PNG na Saina.

K318 milien rot long Mosbi
...Bai helpim ol kar na ol pipel bilong siti

Tresera Patrick Pruaitch i sainim kontrak wantaim Vais Presiden bilong
Exim Benk bilong Saina, Yuan Xingyong.



RAMU NiCo Menesmen (MCC) Ltd,
divelopa bilong bikpela nikel-
kobalt main insait long Madang

provins i joinim ol arapela bikpela main-
ing projek insait long PNG long luksave
na amamasim Nesenel Maining Sefti Wik
(NMSW) stat long Mande.

Planti wok redi i kamap long soim ol kalsa
bilong sefti i bin kamap long ol operesen eria
bilong Ramu NiCo long Kurumbukari (KBK)
Main, Basamuk Rifaineri na Madang Bes.

Nesenel Maining Sefti wik em wanpela
program bilong Sif Inspekta ov Mains 

Sekretariat bilong Mineral Risoses Atoriti
(MRA) na i save kamap olgeta yia na dispela
em namba tri taim, we olgeta maining projek
insait long PNG i luksave na kamapim ol pro-
gram long luksave na strongim sefti insait
long wok-ples na long gutpela bilong ol wok-
man meri.

Long Ramu NiCo Projek i lukim ol wokman
i redim ol program long droim ol piksa long
soim mining bilong sefti long wokples na tu
wanem samting long mekim, na tu i soim ol
wok bilong sefti long maining wok.

Het-tok bilong 2014 NMSW em  “Improve
Understanding for Safe Practice”  Long Tok
Pisin em “Kamapim Gutpela Save long ol
Sefti Wok na Pasin”

Siaman na Dairekta bilong Ramu NiCo
(MCC), Zhao Shimin i bin lonsim NMSW bi-
long Ramu NiCo long Mande na i givim
strongpela toktok olsem olgeta wokman meri
stat long menesmen i go daun long ol wok
lain i mas holim strong kalsa o pasin bilong
sefti.

Long taim bilong lonsing, Ramu NiCo KBK
Main Jeneral Menesa, Graeme Skelton i tok
bikpela samting long NMSW em olsem em i
givim naispela sans long olgeta wokman i
luksave gut moa long mining bilong sefti na
wanem rot ol i mas bihainim long daunim ol
hevi we i ken kamap long taim bilong birua.

Moa long en tu em i givim sans long ol
wokman i lainim ol nuppela save long helpim
ol long strongim wok bilong sefti insait long
kampani.

Mista Skelton i tok wanpela ektiviti em long
‘Lidas Seif Praktis Impruvmen Wok’. Long
dispela eria em i laik lukim ol tim lida na ol
supavaisa i wok bung wantaim long paini-
maut ol sampela eria we i ken kamapim
birua, na mekim ripot long en na tu toksave
wanem samting i ken kamap long bisnis taim
hevi i kamap, na painim rot long stretim na
wanem ol samting long kontrolim na daunim
hevi long sait long sefti.

“Dispela em gutpela eksampel bilong wok
em olgeta lida i mas divelopim na karimaut
olgeta taim, long painimaut na luksave long
wanem ol birua i ken kamap long wok ples
olgeta taim, na i no long sefti wik tasol,”
Mista Skelton i tok.

KBK Sefti Opisa, Wally Hera i tok olsem ol
wok lain long KBK main i soim intres long
sait long soim ol ektiviti bilong NMSW taim
ol i droim ol sefti posta, redim ol kwesten na
ansa na tu mekim ol sefti dril we ol lain bilong
ERT (Imenjensi Rispons Tim) i putim kamap.

Mista Hera i tok bikpela samting em olsem
planti wokman i redi long lainim samting na
save gut moa long sefti long wanem ol eria
bilong wok bilong ol wantaim Kampani.

Mausman bilong ol BSK Rifaineri wok lain,

Yang Junliu i tok sefti em wanpela bikpela
samting we i mas pas oltaim long tingting na
wokabaut bilong wan wan man o meri long
wok ples na ol arapela samting em i mekim.

Jeneral Menesa bilong Ramu NiCo
Komyuniti Afes (CA) Dipatmen, Martin Pain-
ing i mekim strongpela toktok long Tunde
olsem sefti em wanpela samting olgeta man
o meri i mas holim pas oltaim stat long taim
em i kirap long bet na go long wok na tu ara-
pela ol samting em i mekim.

Madang wok man meri i bin lukim ol opisa
bilong PNG Paia Sevis i go givim toktok long
rot bilong abrusim hevi bilong paia, sampela
besik sefti tips long abrusim paia na bihain
ol i mekim sampela demonstresen long rot
bilong yusim ol samting olsem paia-ekstin-
guisa long kilim paia.

Ol lain long PNG Paia Sevis i toktok tu
long sampela rot long abrusim ol hevi bilong
paia na tu givim skul toktok long yusim ol
samting bilong kilim indai paia.

‘Wanpela 

Ramu NiCo, 

Wanpela 

Komyuniti’

Insait long moa long tupela yia, Ramu NiCo i sanapim pinis malti bilian
Kina Ramu Nikel Projek, na nau mipela i redi long komisinim.

Bihain long mipela i kisim olgeta tok orait na stretim ol teknikal wok redi,
Ramu NiCo i go het wantaim bikpela wok konstraksen long namba tu hap bi-
long 2008. I kam inap nau, olgeta bikpela konstraksen wok long Krumbukari
main sait na Basamuk rifaineri i pinis, na projek i stap redi long kisim komisin
o tok orait long mekim wok. Long wol tu, dispela kain hariap sanapim em i no
kamap bipo long wanpela kain bikpela projek olsem, na i daunim olgeta

salens bilong graun na masin bilong mekim wok. 

Ol dispela namba i soim klia mak bilong wok mipela i pinisim:

n Moa long 4.5 milian kubik mita bilong graun wok i pinis
n Klostu 195,000 kubik mita simen i silip pinis
n Klostu 48,000 tan stil bilding i sanap, hap long ol em ol nupela
n Moa long 2,000 yunit masin i sanap redi
n Moa long 227 kilomita bilong baret na proses paip i silip (antap 

long 135 kilomita slari paiplain)

Ramu NiCo redi long givim

Ramu NiCo luksave na amamasim NMSW

ERT dril long makim NMSW long KBK.

PNG Paia Sevis wokman
soim rot long kilim paia
wantaim ekstinguisa.

3. Ramu NiCo CA Dipatmen
GM, Martin Paining i givim
toktok.

3 4

4. Siaman Zhao Shimin
wantaim ol MRA opisa
lukim ol sefti posta long
Madang Bes.

James G. Kila raitim

TRIPELA intenesenel saveman bi-
long sastenabel egrikalsa divelop-
men i guria stret long lukim olsem
rais i gro gut tru long graun bilong
PNG taim ol i lukluk raun long
gaden bilong ol fama long Bom
long Astrolab Be LLG long Raikos,
Madang provins las wik Fonde.

Bihain long lukluk raun ol i go
givim toktok na harim tingting bi-
long ol fama na bihain ol tripela ya
i amamas long teistim lokal rais ol
fama bilong Bom i planim.

“Hmmmm, rais ya teist nais tru
ya,” Lucas Vander Wait bilong
Saut Afrika i tok. 

Ol i amamas bikos ol i kaikai rais
bilong gaden em ol mama bilong
ples Bom i planim na kukim na
givim ol. Ol lain ya i kaikai lokal
rais wantaim tulip kumu na mit bi-
long malio bilong wara na tu pis bi-
long solwara. Na tru tumas ol i
pilim stret swit bilong lokal kakai
bilong PNG stret.

Dispela tripela ovasis saveman
em Paul Voutier bilong Bisnis Fo
Milenium Divelopmen (B4MD),
Lucas Vander Wait bilong Olam
Intenesenel na Arul Thomas bi-
long Outspan, wanpela han kam-
pani bilong Olam Intenesenel.

B4MD em wanpela independen
ogenaisesen i no save wokim
profit tasol em i save helpim long
bungim tingting long kamapim
egrikalsa na sastenabel bisnis
long helpim Milenium Divelopmen
Gol. Dispela kampani i save stap
long Melbon, Australia.

Olam Intenesenel em wanpela

bikpela egrikalsa kampani we i
wok nau long 65 kantri long wol.
Em i wok strong long stat bilong
groim samting long gaden yet, tred
na prosesing na i wok insait long
16 eria bilong wok we i karamapim
fud na samting bilong wokim ol
kaikai na salim long gaden na tu ol
indastrial samting we ol i kisim
long graun.

Olam Intenesenel i gat moa long
18,000 tim bilong en na i sanap
strong long planti ol prodak bilong

en olsem kesiu, kakao, kopi,
koten, rais na sesami na ol i wok
klostu wantaim 12,000 kastoma
bilong ol insait long wol.

Lukluk raun bilong tripela tripela
man em long painimaut wanem rot
ol i ken wok bung wantaim Ramu
NiCo Egrikalsa seksen long
bringim helpim ol go long ol liklik
fama long ples long kamapim gut-
pela sindaun na mekim laip bilong
ol i go gutpela long egrikalsa bis-
nis.

Olam Intenesenel egrikalsa saveman bai
wok wantaim ol Ramu Projek fama

Ol saveman i bung wantaim ol fama na Ramu NiCo opisa long wanpela
rais gaden long ples. Ol Poto: James G. Kila

Wantaim 
Michael Block

Nambawan Supa i bin mekim wanpela invesmen strateji. NSL i
mekim dispela invesmen moa seif wantaim moa mani em i putim i
go long kes na bon aninit long tok promis bilong Indipenden Stet 
bilong Papua Niugini i go antap long 40 pesen. 

Nambawan Supa i save putim mani 
bilong mi long we? 

Nambawan Supa i save putim hamas mani bilong ol
memba i go long wok bilong mekim moa mani 
(invesmen)? 
Nau long dispela taim NSL em i bikpela supaenuesen fan tru long
PNG bikos em i gat ol samting I gat bikpela mani (aset) wantaim
mani mak bilong 4 bilien kina. 

Bilong wanem na Nambawan i putim sampela mani 
bilong mi long kantri ausait long PNG?
NSL i save putim sampela mani bilong em long narapela kantri.
Em bilong helpim ol NSL memba long ol i ken investim mani bilong
ol long ol kampani na indastri we i no stap long PNG yet.  Na tu,
sapos em i putim sampela mani long ol narapela kantri, em bai
banisim karamap bilong invesmen bilong en sapos Kina i lusim
strong bilong em bikos dispela taim bai mani mak bilong ol samting
i stap long narapela kantri bai i go antap. 
Dispela em i gutpela strateji long 2013 taim Kina i bin lusim strong
bilong em taim em i resis long maket wantaim ol mani bilong nara-
pela kantri. (lukim piksa aninit)

Em i bikpela, gutpela, seif, strongpela na i stap
Namba wan yet

- Ol Wiken Spot Dro-
SEASON PROPER - GRAND FINALS

Saturday 29th March 2014 NATIONAL SOCCER LEAGUE DRAW

HEKARI United bai pilai long
Osenia Sempion Lig (O-Lig)
long neks mun long Fiji. Dis-
pela salens bai i lukim 11-pela
soka tim bilong Osenia i pilai
namel long ol yet. 

Insait long dispela Hekari
skwat long i go long Fiji, i gat
planti lokel pilaia bilong
Papua Niugini, sampela ol pi-
laia bilong Fiji, sampela bilong
Solomon Ailan, na Vanuatu
tu.   

Bihain long raun seven bi-
long Nesenel Soka Lig (NSL)
Hekari i winim foapela gem bi-
long ol na dro long tripela gem

bilong ol.  
Tim Menesa bilong Hekari

Vonnie Kapi Nato i gat strong-
pela tingting olsem tim i gat ol
gutpela pilaia long kisim gut-
pela risal long taim ol i go pilai
long Fiji. 

Misis Kapi Nato i tok ol pi-
laia olsem Taniela Waqa, Tu-
imasi Manuca na Pita
Bolatoga i bin pilai gut long
taim ol i go pilai long 2010
FIFA Klap Wol Kap long Abu
Dhabi. Na ol dispela pilaia bai
stap gen long skwat. 

Ol arapela pilaia olsem Tu-
tizama Tanito Joachim Waroi
na Nicholas Muri i stap fit na
ol bai stap insait long skwat tu. 

Misis Kapi Nato i save
olsem em i no inap isi long
pilai long dispela sempionsip.
Em i tok olsem Ba FC em
wanpela sempion tim bilong
Fiji na em i save hat tru long
winim ol taim ol i pilai long
ples bilong ol. 

“Mipela bai traim olgeta
samting long win,” Misis Kapi
Nato i tok.    

Hekari bai pilai long Pul C
egensim Tafea FC bilong
Vanuatu, MS Magenta bilong
Nu Kaledonia na Ba FC bi-
long Fiji. 

Namba wan gem bilong
Hekari em wantain Tafea FC
long namba 7 de bilong Epril. 

Hekari redi long
O-Lig salens 

Isaac Liri i raitim   

Ol pilaia bilong Hekari i trening strong na redi long Osenia Sempionsip long Fiji. 

Isaac Liri i raitim 

LONG las wik Embasi bi-
long Amerika long Pot
Mosbi i bin gat wanpela
bung long toktok long gut-
pela bilong jenda ikwaliti
long ol spot. 

Mary Michele Brown,
husat i wanpela Rijonal In-
fomesen Risos Opisa bilong
Dipatmen ov Stet Foren
Sevis i bin go pas long dis-
pela bung wantaim tenis pi-
laia bilong Papua Niugini
Jacklyn Lahari. 

Long dispela bung long
Nesenel Laibri, planti ol
sumatin, papamama, ol
sampela spot manmeri, na
ol arapela tu i bin kamap. 

Ol i bin lukim wanpela
video bilong tenis pilaia bi-
long Amerika Venus
Williams. Stori long dispela
video i toktok long wanem
samting Venus i mekim long
kisim luksave long bikpela

tenis kompetisen ol i save
kolim Wimbledon. Dispela
video i stori olsem long
Venus tasol, na ol meri tenis
pilaia bilong Wimbledon long
nau i save kisim wankain pe
olsem ol man tenis pilaia. 

Bihain long dispela video
Misis Brown i bin go pas
long askim ol manmeri long
dispela bung long autim
tingting bilong ol long dis-
pela video. 

Planti manmeri husat i
stap long dispela bung i bin
luksave long stori insait long
video na ol i bin autim ol
tingting bilong ol. 

Planti bilong ol i toktok
long sait bilong jenda ikwaliti
long spot. 

Ol i tok Papua Niugini em
i wanpela kantri we planti
meri i no save kisim bikpela
luksave long spot.       

Ol i tok dispela kain pasin
bilong wansait i no gutpela,
na ol i laikim planti spot meri

insait long kantri long bi-
hainim eksampel bilong
Venus Williams na soim ol
man. 

Jenerel Sekreteri bilong
Papua Niugini Olimpik
Komiti (PNGOC) Auvita
Rapilla i bin stap tu na em i
tok long las Pasifik Gems
long Niu Kaledonia, Papua
Niugini i bin lukim bikpela
namba bilong ol spot meri
long tim PNG. 

Em i tok olsem PNGOC i
save luksave long ol spot
meri bilong kantri na ol i gat
strongpela bilip olsem bai
gat planti moa meri insait
long tim PNG long 2015
Pasifik Gems. 

As tingting bilong dispela
bung em long givim tok skul
long ol manmeri bilong
Papua Niugini olsem jenda
ikwaliti long spot em i gut-
pela long wanem em i
helpim kantri long divelop
gut.

Jenda ikualiti long spot em i bikpela samting  

Laibri Edvaisa bilong Nesenel Laibri ov Papua Niugini Mary Kairu Warus i givim wanpela
presen long Mary Michele Brown. Dispela presen i soim ol Papua Niugini husat i stap long
dispela bung i amamas long bung na toktok wantaim em.  Poto Isaac Liri   

Gavana Jenerel Gren Sif Sir
Michael Ogio i bin sainim
agrimen bilong kamapim
haus kaikai bilong 2015
Pasifik Gems Viles long dis-

pela wik. 
Kontrak long dispela agri-

men inap long K14 milien. 
Konstraksen kampani

husat bai i go pas long

sanapim dispela haus kaikai
em China Railway Construc-
tion Group (CRCG). 

Nesenel Gavman bilong
Papua Niugini i givim mani

long kamapim dispela projek. 
Nesenel Eksekyutiv Kaun-

sil (NEC) i givim tok orait long
CRCG long wanem dispela
kampani i gat gutpela rekot

long kamapim na pinisim gut
wok.  

Karl Lee na Amelia Lin bi-
long CRCG i bin makim kam-
pani bilong ol long taim bilong

sainim dispela agrimen. 
Vais Siaman bilong 2015

Pasifik Gems Mel Donald i
bin stap olsem wanpela
witnes.      

GG sainim agrimen bilong kamapim haus kaikai bilong Gems Viles  

Mande: Mas 31, 2014

Pos    Tim                           W   B     L      D        Pts
1.       Dragons                3            0              6
2.       Storm                    3            0              6
3.       Roosters               2            1              4
4.       Panthers               2            1              4
5.       Tigers                   2            1              4
6.       Broncos                2            1              4
7.       Sea Eagles           2            1              4
8.       Titans                   2            1              4
9.       Bulldogs               1            2              2
10.     Rabbitohs             1            2              2
11.      Cowboys              1            2              2
12.     Raiders                 1            2              2
13.     Warriors               1            2              2
14.     Eels                       1            2              2
15.     Knights                 0            3              0
16.     Sharks                  0            3              0

Fraide: Mas 28, 2014

Sarare: Mas 29, 2014

Sande: Mas 30, 2014

ANZ Stedium
Rabbitohs  Vs Raiders

Nib Stedium
Bulldogs Vs Storm

Westpac Stedium
Warriors Vs W/Tigers

Hunter Stedium
Knights Vs Sharks

WIN Stedium 
Dragons  Vs Broncos

Allianz Stedium 

Pirtek Stedium
Eels  Vs Panthers

CBus Super Stedium

Titans Vs Cowboys

SPOTS DR0
RAUN 4

Roosters  Vs Eagles

QRL Intrust Super Cup draw

BURGESS: Prop bilong Souths George Burgess bai i no
inap pilai long wiken long wanem em i bin mekim wanpela
hai takel long fulbek bilong ol West Tigers James Tedesco
long las wik Fraide. Ol riviu komiti bilong gem i tok Burgess
bai i no inap pilai long wanpela wik.

MANLY: Faiv Eit bilong Manly Kieran Foran bai i no inap pilai long dispela wiken long wanem em i kisim bagarap long lek bilong em.  
Foran i bin kisim bagarap long raun 2 gem bilong ol egensim Souths. Foran i gat bikpela laik tru long pilai egensim ol Roosters long
dispela wiken tasol em i no stap fit moa long pilai.    

NEWCASTLE: Bek rowa bilong Newcastle Knights Alex McKinnon
i no opim ai yet bihain long ol dokta long Melbon i wokim nek sejeri
long em. Alex husat i 22 krismas i bin kisim bagarap long Mande nait
taim ol i bin pilai egensim Melbourne Storms. 

SOUTHS: Kosa bilong ol Rabbitohs Michael Maguire i makim Apisai
Koroisau long kisim ples bilong Isaac Luke na pilai long huka. Disisen
bilong Michael Maguire i bin kamap bihain long Isaac Luke i kisim
bagarap long solda bilong em.  Koroisau bai pilai namba wan gem bilong
em long dispela wiken egensim Canberra Raiders long Olimpik Stedium. 

TOKSAVE: Salim ol spots dro bilong yu kam long Feks; 325 2579, e-mel;bveo@wantok.com.pg o kam lusim
long Wantok Niuspepa opis long Able Building Complex long Central Waigani, NCD.

Ol spot
eksen 
poto long
wiken...

Ol Poto Nicky Bernard.

PRAIM Minista bilong Australia Tony Abbott i holim
wanpela ragbi bal taim Jenerel Menesa bilong Skul
Ragbi Lig Program Mark Mom i toktok long ol samting
bilong Siti Misin long Jensen Fam autsait tasol long
Pot Mosbi.

Pilaia bilong PS Ruts 1(wait) i traim long stopim bal long lek bilong Mungkas long pri sisen
pilai bilong ol long Bisini.

Alex Davani bilong Uni i autim bal taim em lukim pilai bilong PS Ruts 2 i ran i kam long em
long pri sisen pilai bilong PMSA long Bisini.

Pri sisen ragbi yunien pilaia long Monia Park long Pot Mosbi.

HOM RAN MASTA: Ol pilai bilong Yokomo i amamasim David long bringim 4-pela pilai kam hom
long nokaut pilai bilong ol wantaim Bears. Yokomo i winim Bears na bai go bungim United
Brothers long semi fainal dispela wiken long Pot Mosbi A gret.  



NORTHERN Pride em
i namba wan tim long
Intrast Supa Kap long
winim ol PNG Hunter
long Kalabond oval
long Kokopo. Skoa
bilong dispela gem i
bin sanap olsem 34-
18. 

Long namba 10 minit
long namba wan hap
bilong gem, David
Loko i bin skoim
namba wan trai na
Noel Zemming i bin
kisim kik i go insait
long gol pos na kisim
tu poin na skoa i bin
stap 6-0.       

Dispela trai i no bin
stopim ol Pride long
kam bek.  Long namba
20 minit bilong gem
Justin Castellaro bi-
long ol Pride i sko na
Shaun Nona i kik na
kisim tu poin na skoa i
bin sanap 6-6.  

Bihain long namba
30 minit bilong gem
David Crampton bilong
ol Pride i sko na Shaun
Nona i kisim tu poin

gen, na ol Pride i go
pas 12-6.    

Ol Hunter i no bin
givap, ol i pilai strong
na bipo long hap taim
Gary Lo i skoim wan-
pela trai na Noel Zem-

ming i kik i go insait na
kisim tu poin.  

Skoa long hap taim i
bin stap 12-12.  

Long namba tu hap,
liklik ren i bin pundaun
na ples i bin kol liklik na

ol Pride i putim wan-
pela strongpela pilai tru
we i bin lukim ol i skoim
tupela trai na mekim
skoa i sanap 24-12.   

Long namba 49 minit
bilong gem, ol Hunter i

wokim planti asua tru
na i givim penalti i go
long ol Pride. Long hap
ol Pride i kisim wan-
pela penalti gol na
kamapim skoa 26-12.  

Long namba 54 minit

George Benson bilong
ol Hunter i ran abrusim
tripela pilaia bilong
Pride na skoa. Zem-
ming i kikim bal go in-
sait na skoa i kamap
26-18. 

Wan wik: Fonde, Mas 27 - Epril 2,  2014.Isu 2064

Publisher of the newspaper operates at Able Building Complex, Sec 58 Lot 02, Waigani Drive.

INSAIT

NRL na
Intrust
Super

Cup dro

- Pes 26

- Pes 25

Namba 1 lus bilong ol Hunters
Michael Novingu i

raitim 

Jenda
Ikualiti

STRONGPELA MAN RISPEKTIM MERI: Praim Minista Tony Abbott i kisim wanpela T/Sot long han bilong Mark Mom olsem presen,
taim em go raun long lukim ragbi program we ol bik nem ragbi man i givim long ol sumatin bilong Siti Misin long Jensen Fam autsait tasol
long Pot Mosbi. Poto Nicky Bernard.  

